
Cwestiynau i’r Prif Weinidog  
 

Penodi Cwnsler Cyffredinol Newydd i Gymru  
 

Nick Bourne: Pa drafodaethau y mae’r Prif Weinidog wedi eu cael gyda swyddogion a chydweithwyr ar 
benodi Cwnsler Cyffredinol newydd i Gymru? (WAQ32822) 
 
Y Prif Weinidog (Rhodri Morgan): Nid oes gennyf ddim i’w ychwanegu at y datganiad llafar, a roddais 
yn y Cyfarfod Llawn ar 9 Mawrth.  
 

Y System Anrhydeddau 
 
Nick Bourne: A yw’r Prif Weinidog wedi cael unrhyw drafodaethau gyda Llywodraeth Ei Mawrhydi 
ynghylch y system anrhydeddau? (WAQ32876) 
 
Y Prif Weinidog: Nac ydwyf. 
 

Cost Cyflogi Cynghorwyr Arbenigol 
 
Nick Bourne: Beth yw cost cyflogi cynghorwyr arbenigol ar gyfer y flwyddyn gyfredol i Lywodraeth 
Cynulliad Cymru? (WAQ32881) 
 
Y Prif Weinidog: Amcangyfrifir mai £250,000 fydd cost lawn yr holl gynghorwyr arbenigol a 
gyflogwyd yn ystod 2003-04. 
 

Amddiffyniad Cyfreithiol i Ddatgelwyr Camarfer 
 
Nick Bourne: Pa sylwadau y mae’r Prif Weinidog wedi’u cyflwyno ynghylch Mesur Archwilio 
Cyhoeddus (Cymru), ac yn arbennig ynghylch rhoi amddiffyniad cyfreithiol i ddatgelwyr camarfer? 
(WAQ32883) 
 
Y Prif Weinidog: Mae’r Gweinidog Cyllid wedi cyflwyno sylwadau i Lywodraeth y DU ynglŷn â Mesur 
Archwilio Cyhoeddus (Cymru). 
 
Adroddodd y Gweinidog argymhellion Pwyllgor Mesur Archwilio Cyhoeddus (Cymru) y Cynulliad yng 
ngham drafft y Mesur i Weinidogion Swyddfa Cymru ar 14 Hydref 2003. Yr oedd yr argymhellion yn 
cynnwys dileu cymal 54 o’r Mesur. Byddai’r cymal, sy’n adlewyrchu adran 49 o Ddeddf Comisiwn 
Archwilio 1998, yn atal datgelu gwybodaeth a geir tra’n cynnal archwiliad o gorff llywodraeth leol, ac 
eithrio yn yr amgylchiadau a bennir yn y cymal. Byddai’n drosedd i berson weithredu’n groes i gymal 54. 
 
Yn ogystal, ysgrifennodd y Gweinidog ar 13 Ionawr 2004 at yr Is-ysgrifennydd Seneddol dros Gymru 
mewn perthynas â chymal 54 yn gofyn am i ystyriaeth bellach gael ei rhoi i fater datgelu a sancsiynau 
troseddol ar sail traws-ffiniol—y tu hwnt i gyd-destun y Mesur os oedd raid—ar ôl cael cadarnhad fod 
Llywodraeth y DU o’r farn y dylai’r cymal gael ei gadw yn y Mesur. 
 
Ar 9 Chwefror, adroddodd y Gweinidog argymhellion Pwyllgor Mesur Archwilio Cyhoeddus (Cymru) 
2004 eto, a oedd yn ailadrodd barn y Cynulliad y dylai cymal 54 gael ei ddileu o’r Mesur. 
 
Yn ystod dadl ar y Mesur yn Uwch Bwyllgor Tŷ’r Arglwyddi ar 25 Chwefror, nododd yr Arglwydd 
Davies o Oldham fod Llywodraeth y DU yn rhoi ystyriaeth bellach i gymal 54 yng nghyd-destun 
adolygiad mwy cyffredinol a oedd yn cael ei gynnal gan yr Adran Materion Cyfansoddiadol o dan 
Ddeddf Rhyddid Gwybodaeth 2000 o waharddiadau statudol ar ddatgelu gwybodaeth. 
 
Ymdrinnir â datgelwyr camarfer o dan ddarpariaethau Deddf Datgelu er Lles y Cyhoedd 1998. 
Cyflwynodd y Ddeddf y cysyniad o ‘ddatgeliad gwarchodedig’ fel ffordd o ddiogelu unigolyn sy’n 

gwneud datgeliad cymwys fel y’i diffinnir yn y Ddeddf. Mae Archwiliydd Cyffredinol Cymru yn un 
person y gellir gwneud datgeliadau gwarchodedig iddo at ddibenion y Ddeddf a byddai’n agored i unrhyw 
berson a fyddai’n dymuno datgelu gwybodaeth o dan Ddeddf Datgelu er Lles y Cyhoedd 1998 i’w 
chyflwyno i’r Archwiliydd Cyffredinol. 
 

Dydd Gŵyl Dewi 
 
Nick Bourne: Pa gamau y mae’r Prif Weinidog yn eu cymryd i hyrwyddo Dydd Gŵyl Dewi o fewn 
Cymru? (WAQ32891) 
 
Y Prif Weinidog: Yr wyf yn croesawu’r holl ddigwyddiadau sy’n cael eu cynnal yng Nghymru sy’n 
anrhydeddu Dewi Sant yn briodol. 
 

Dydd Gŵyl Dewi fel Gwyliau Cyhoeddus 
 
Nick Bourne: A oes unrhyw asesiad wedi’i wneud o’r gost a’r manteision yn sgîl gwneud Dydd Gŵyl 
Dewi’n wyliau cyhoeddus yng Nghymru? (WAQ32897) 
 
Y Prif Weinidog: Nac oes. 
 

Gwneud Dydd Gŵyl Dewi’n Wyliau Cyhoeddus 
 
Nick Bourne: A yw’r Gweinidog wedi cael unrhyw drafodaethau gyda diwydiannau ac/neu undebau 
llafur ynghylch gwneud Dydd Gŵyl Dewi’n wyliau cyhoeddus yng Nghymru? (WAQ32898) 
 
Y Prif Weinidog: Codais hyn mewn cyfarfod o’r Cyngor Partneriaeth Busnes ym mis Mawrth 2002 ac 
awgrymais y dylai cyrff busnes ymgynghori â’u haelodau ar y mater. Nid dderbyniais unrhyw adborth. 
 

Yr Ardd Fotaneg Genedlaethol 
 
Jonathan Morgan: A wnaiff y Prif Weinidog ddatganiad ar ei drafodaethau gyda’r Comisiwn Elusennau 
ynghylch perchnogaeth Middleton—Gardd Fotaneg Genedlaethol Cymru? (WAQ32911) 
 
Y Prif Weinidog: Ni fu trafodaethau. 
 

Ceisiadau Llwyddiannus i gael Iawndal gan y Cynulliad Cenedlaethol 
 
Rosemary Butler: A wnaiff y Prif Weinidog amlinellu’r broses fonitro sy’n sicrhau bod unrhyw arian 
cyhoeddus a delir o ganlyniad i geisiadau llwyddiannus i gael iawndal gan y Cynulliad Cenedlaethol yn 
dod i law’r bobl sy’n cwyno o fewn cyfnod rhesymol? (WAQ33000) 
 
Y Prif Weinidog: Mae Llywodraeth Cynulliad Cymru yn ceisio talu pob cais am iawndal drwy system 
glirio awtomataidd y bancwyr (BACS). Mae hyn yn sicrhau bod yr arian yng nghyfrif banc yr hawlydd o 
fewn tri diwrnod. Os oes problemau, mae BACS yn hysbysu Llywodraeth y Cynulliad a gall gymryd 
unrhyw gamau pellach angenrheidiol. Os yw’r hawlydd am gael ei dalu drwy siec, caiff yr arian ei anfon 
drwy’r post a mater i’r hawlydd wedyn yw bancio’r siec. Dim ond pe bai’r hawlydd neu’r achwynydd yn 
cysylltu â hi y byddai Llywodraeth Cynulliad Cymru yn clywed am broblemau, neu pe na bai’r siec wedi 
cael ei chlirio am fwy na chwe mis. 
 

Contractau Fframwaith 
 
Alun Cairns: A wnaiff y Gweinidog ddatganiad ar y defnydd y mae Llywodraeth y Cynulliad yn ei 
wneud o gontractau fframwaith? (WAQ33131) 

Y Prif Weinidog: Mae Llywodraeth Cynulliad Cymru yn defnyddio contractau fframwaith lle maent yn 
cynnig y gwerth gorau am arian. Yr ydym hefyd yn defnyddio contractau fframwaith sydd wedi eu 
sefydlu gan adrannau eraill o’r Llywodraeth lle teimlir mai hwy sy’n cynnig y gwerth gorau am arian 
drwyddynt draw. Mae defnyddio contractau fframwaith yn galluogi cwmnïau bach a chanolig eu maint i 
gyflenwi nwyddau a gwasanaethau inni. Ni ddylai fod yn bosibl iddynt wneud hynny lle defnyddir 
contractau unigol. 
 

Contractau Fframwaith i Gomisiynu Gwasanaethau 
 
Alun Cairns: Sawl gwaith y mae Llywodraeth y Cynulliad wedi defnyddio contractau fframwaith i 
gomisiynu gwasanaethau? (WAQ33132) 
 
Y Prif Weinidog: Nid oes ffigurau ar wahân ar gael ar nifer yr archebion unigol o dan gontractau 
fframwaith. Mae’r contractau fframwaith sy’n bodoli ar hyn o bryd yn cynnwys argraffu, dylunio ar gyfer 
y we, cyfieithu a gwasanaethau technoleg gwybodaeth. 
 

Ymrwymiadau Maniffesto y Blaid Lafur 
 
Nick Bourne: A wnaiff y Prif Weinidog restru costau holl ymrwymiadau maniffesto y Blaid Lafur ar 
gyfer etholiadau’r Cynulliad ym mis Mai 2003? (WAQ33170) 
 
Y Prif Weinidog: Mae gwireddu’r ymrwymiadau yn ein maniffesto yn rhan annatod o weithredu ein 
gweledigaeth strategol, ‘Cymru: Gwlad Well’. Bydd cost yr ymrwymiadau yn cael ei thalu o fewn 
cyllideb gyffredinol y Cynulliad. Lle bo angen addasu llinellau sylfaen unigol er mwyn darparu ar gyfer 
yr ymrwymiadau hyn, caiff hynny ei wneud pan fydd yr adolygiad o wariant wedi ei gwblhau. 
 

Ymrwymiadau Maniffesto nad ydynt wedi’u Gweithredu 
 
Nick Bourne: A wnaiff y Prif Weinidog ddarparu manylion ynghylch yr ymrwymiadau maniffesto nad 
ydynt wedi’u gweithredu, a nodi pryd y disgwylir eu gweithredu? (WAQ33171) 
 
Y Prif Weinidog: Bydd adroddiad blynyddol y Prif Weinidog, sydd i’w gyhoeddi yn yr haf, yn manylu 
ar hynt yr ymrwymiadau a wnaethom yn y maniffesto, fel y’u cofnodwyd yn ein strategaeth ‘Cymru: 
Gwlad Well’. Mae’r rhain yn ymrwymiadau sydd i’w gwireddu yn ystod oes y Cynulliad hwn ac mae’r 
Gweinidogion yn adrodd o bryd i’w gilydd ar y cynlluniau cyflwyno gogyfer â’r ymrwymiadau unigol. 
 

Ymrwymiadau Maniffesto sydd wedi’u Gweithredu 
 
Nick Bourne: A wnaiff y Prif Weinidog ddarparu manylion ynghylch yr ymrwymiadau maniffesto y mae 
ei Lywodraeth wedi’u gweithredu ers etholiadau’r Cynulliad ym mis Mai 2003? (WAQ33172) 
 
Y Prif Weinidog: Bydd fy adroddiad blynyddol, a gaiff ei gyhoeddi nesaf yn yr haf, yn cynnwys 
manylion llawn yr hyn yr ydym wedi ei wneud hyd yma o ran gweithredu’r ymrwymiadau yn ein 
maniffesto. 
 
Fodd bynnag, gallaf gadarnhau ein bod eisoes yn camu ymlaen tuag at gyflawni ein hymrwymiadau. Er 
enghraifft, o ran ein targed i ostwng maint pob dosbarth iau i 30 disgybl neu lai, mae canran y disgyblion 
iau mewn dosbarthiadau o fwy na 30 wedi gostwng o 29 y cant ym mis Medi 2000 i 13 y cant ym mis 
Medi 2003 yn unol â’r cyfyngiad statudol ar ddosbarthiadau babanod. 
 

Costau a Wariwyd ar Letygarwch 
 
Nick Bourne: A wnaiff y Prif Weinidog roi manylion a gwybodaeth ynglŷn â’r costau a wariwyd gan 
Lywodraeth Cynulliad Cymru ar letygarwch ym mhob blwyddyn ers 2000? (WAQ33173) 

Y Prif Weinidog: Mae gwariant ar letygarwch yn cwmpasu amryw o eitemau megis lluniaeth, ciniawau 
gwaith a derbyniadau. Mae’r ffigurau ar gyfer pob blwyddyn ers 2000 fel a ganlyn: 
 

Mai 1999-Mawrth 2000 £9,713 
2000-01 £23,291 
2001-02 £15,905 
2002-03 £22,394 
2003–Ionawr 2004 £8,152 
Cyfanswm £79,455 

 
Penodi Cwnsler Cyffredinol Newydd 

 
Glyn Davies: Pa rôl sydd gan y Prif Weinidog yn y broses o benodi Cwnsler Cyffredinol newydd? 
(WAQ33199) 
 
Y Prif Weinidog: Mae penodiadau i swyddi’r gwasanaeth sifil yn y Cynulliad yn cael eu llywodraethu 
gan god recriwtio comisiynwyr y gwasanaeth sifil a’r canllawiau ar recriwtio i swyddi uwch sy’n mynd 
law yn llaw â’r cod. Mae’r canllawiau hyn hefyd yn nodi rôl Gweinidogion mewn penodiadau uwch. Yn 
fy natganiad llafar i’r Cyfarfod Llawn ar 9 Mawrth, manylais ar fy rôl yn y penodiad arbennig hwn yn 
unol â’r cod hwnnw, ac ar sail fy mhenderfyniad. 
 

Penodi Cwnsler Cyffredinol Newydd (Gwahaniaethu yn Erbyn Unigolion) 
 
Glyn Davies: Pa ganllawiau sydd ar gael ar gyfer y Prif Weinidog wrth benodi Cwnsler Cyffredinol 
newydd ar wahaniaethu yn erbyn unigolion sy’n cefnogi hela llwynogod? (WAQ33200) 
 
Y Prif Weinidog: Ni fu gwahaniaethu o’r fath. 
 

Penodi Cwnsler Cyffredinol Newydd (Canllawiau a Roddwyd i’r Ysgrifennydd Parhaol) 
 
Glyn Davies: Pa ganllawiau y mae’r Prif Weinidog wedi’u rhoi i’r Ysgrifennydd Parhaol ynghylch 
gwahaniaethu yn erbyn unigolion sy’n cefnogi hela llwynogod wrth benodi Cwnsler Cyffredinol newydd? 
(WAQ33201) 
 
Y Prif Weinidog: Fe’ch cyfeiriaf at yr ateb a roddais i WAQ33200. 
 

Penodi Cwnsler Cyffredinol Newydd (Gwahaniaethu yn Erbyn Seiri Rhyddion) 
 
Glyn Davies: Pa ganllawiau sydd ar gael ar gyfer y Prif Weinidog wrth benodi Cwnsler Cyffredinol 
ynghylch gwahaniaethu yn erbyn seiri rhyddion? (WAQ33202) 
 
Y Prif Weinidog: Ni fu gwahaniaethu o’r fath. 
 

Penodi Cwnsler Cyffredinol Newydd (Canllawiau a Roddwyd i’r Ysgrifennydd Parhaol) 
 
Glyn Davies: Pa ganllawiau y mae’r Prif Weinidog wedi’u rhoi i’r Ysgrifennydd Parhaol ynghylch 
gwahaniaethu yn erbyn seiri rhyddion wrth benodi Cwnsler Cyffredinol newydd? (WAQ33203) 
 
Y Prif Weinidog: Fe’ch cyfeiriaf at yr ateb a roddais i WAQ33202. 
 

Rhesymau dros Wrthod Penodi Gerard Elias 
 
Glyn Davies: A wnaiff y Prif Weinidog gyhoeddi ei resymau dros wrthod penodi Gerard Elias fel 
Cwnsler Cyffredinol newydd? (WAQ33204) 

Y Prif Weinidog: Fe’ch cyfeiriaf at y datganiad a wnaed ar 9 Mawrth.  
 

Penodi Cwnsler Cyffredinol Newydd (Cyngor a Roddwyd gan yr Ysgrifennydd Parhaol) 
 
Glyn Davies: Pa gyngor y mae’r Ysgrifennydd Parhaol wedi’i roi i’r Prif Weinidog yn dilyn yr 
argymhellion a dderbyniodd mewn perthynas â phenodi Cwnsler Cyffredinol newydd? (WAQ33205) 
 
Y Prif Weinidog: Fe’ch cyfeiriaf at y datganiad a wnaed ar 9 Mawrth. 
 

Penodi Gerard Elias yn Gwnsler Cyffredinol 
 
Glyn Davies: Pa resymau y mae’r Prif Weinidog wedi’u rhoi dros wrthod penodi Gerard Elias yn 
Gwnsler Cyffredinol? (WAQ33206) 
 
Y Prif Weinidog: Fe’ch cyfeiriaf at y datganiad a wnaed ar 9 Mawrth. 
 

Penodi Cwnsler Cyffredinol Newydd 
 
Glyn Davies: Faint o ddylanwad y mae’r Prif Weinidog wedi’i gael ar y broses o benodi Cwnsler 
Cyffredinol newydd dros y chwe mis diwethaf? (WAQ33207) 
 
Y Prif Weinidog: Fe’ch cyfeiriaf at yr ateb a roddais i WAQ33199. 
 

Penodi Cwnsler Cyffredinol Newydd (Awdurdod Statudol) 
 
Glyn Davies: O dan ba awdurdod statudol yr oedd y Prif Weinidog yn ei weithredu pan wrthododd 
benodi Cwnsler Cyffredinol newydd? (WAQ33209) 
 
Y Prif Weinidog: Fe’ch cyfeiriaf at yr ateb a roddais i WAQ33199. 
 
 

Cwestiynau i’r Gweinidog dros Ddiwylliant, y Gymraeg a Chwaraeon 
 

Cludo Ymwelwyr o Gaerdydd i Amgueddfa Sain Ffagan 
 
Nick Bourne: Pa ddarpariaeth sydd i gludo ymwelwyr o Gaerdydd i amgueddfa Sain Ffagan? 
(WAQ32963) 
 
Y Gweinidog dros Ddiwylliant, y Gymraeg a Chwaraeon (Alun Pugh): Gwasanaethir Amgueddfa 
Werin Cymru gan ddau o wasanaethau Bws Caerdydd, sef gwasanaeth rhif 32, sy’n rhedeg rhwng Sain 
Ffagan a gorsaf fysiau Canol Caerdydd, a gwasanaeth rhif 320, sy’n rhedeg o Donysguboriau drwy 
Lantrisant, Llanbedr y Fro a phentrefi eraill yn y Fro hyd at orsaf fysiau Caerdydd. Rhyngddynt maent yn 
darparu gwasanaeth bob awr i Sain Ffagan. 
 
Mae Amgueddfeydd ac Orielau Cenedlaethol Cymru yn cynnal trafodaethau gyda Bws Caerdydd a 
chwmnïau trafnidiaeth eraill ar hyn o bryd gyda golwg ar wella’r ddarpariaeth trafnidiaeth gyhoeddus i’r 
safle. Fel rhan o’r trafodaethau hyn, gobeithir gallu trefnu i’r gwasanaethau redeg i faes parcio’r 
amgueddfa eleni. 
 

Cludo Ymwelwyr i Amgueddfa Sain Ffagan o Leoliadau Eraill  
 
Nick Bourne: Pa ddarpariaeth sydd i gludo ymwelwyr i amgueddfa Sain Ffagan o unrhyw leoliad arall ar 
wahân i Gaerdydd? (WAQ32964) 

Alun Pugh: Megis amgueddfeydd ac atyniadau mewn lleoliadau ledled y DU, Ewrop ac, yn wir, y byd, 
mae Amgueddfa Werin Cymru yn sicrhau mynediad hwylus i’r safle o leoliad canolog—yn yr achos hwn, 
Caerdydd. 
 
O Gaerdydd, gwasanaethir yr amgueddfa gan ddau wasanaeth bws, sef gwasanaeth rhif 32, sy’n rhedeg 
rhwng Sain Ffagan a gorsaf fysiau Canol Caerdydd, a gwasanaeth rhif 320, sy’n rhedeg o Donysguboriau 
drwy Lantrisant, Llanbedr y Fro a phentrefi eraill yn y Fro hyd at orsaf fysiau Caerdydd. Rhyngddynt 
maent yn darparu gwasanaeth bob awr i Sain Ffagan. Mae Amgueddfeydd ac Orielau Cenedlaethol 
Cymru yn cynnal trafodaethau gyda Bws Caerdydd a chwmnïau trafnidiaeth eraill ar hyn o bryd gyda 
golwg ar wella’r ddarpariaeth trafnidiaeth gyhoeddus i’r safle. 
 

Codi Tâl am Barcio yn Amgueddfa Sain Ffagan 
 
Nick Bourne: A yw’r Gweinidog wedi cynnal unrhyw drafodaethau â’r amgueddfa genedlaethol 
ynghylch y penderfyniad i godi tâl am barcio yn amgueddfa Sain Ffagan? (WAQ32965) 
 
Alun Pugh: Yr oedd hwn yn un o’r materion a drafodwyd pan gyfarfûm â llywydd Amgueddfeydd ac 
Orielau Cenedlaethol Cymru fis Medi diwethaf. Cytunais y câi’r amgueddfa gyflwyno tâl am barcio yn 
Amgueddfa Werin Cymru o 1 Ebrill 2004. Mae’n disgwyl cynhyrchu refeniw o £100,000 i £130,000, a 
gaiff ei wario ar gynnal a chadw a gwella’r cyfleusterau yn Sain Ffagan. Mae’r fenter hon yn gweithredu 
yn unol â’r anogaeth yr wyf wedi’i rhoi i’r amgueddfa genedlaethol i gynyddu ei hincwm i’r eithaf, pa le 
bynnag y mae hynny’n briodol. 
 

Sefydlu Oriel Genedlaethol yng Nghymru 
 
Nick Bourne: A yw’r Gweinidog yn bwriadu gwneud cyhoeddiad ynghylch sefydlu oriel genedlaethol 
yng Nghymru? (WAQ32969) 
 
Alun Pugh: Bydd Amgueddfeydd ac Orielau Cenedlaethol Cymru yn cynnal astudiaeth gwmpasu i 
ystyried y gwahanol opsiynau ar gyfer oriel genedlaethol, gan ystyried yr ymatebion i’r ddogfen 
ymgynghori, ‘Golygon y Dyfodol’.  
 
Cyn gynted ag y bydd yr ymarferiad cwmpasu hwn wedi ei gwblhau, bydd Amgueddfeydd ac Orielau 
Cenedlaethol Cymru yn cyflwyno ei ganfyddiadau a byddaf yn ystyried y ffordd ymlaen. 
 

Oriel Genedlaethol Benodol (Costau a Manteision) 
 
Nick Bourne: Pa asesiadau a wnaed o gostau a manteision darparu oriel genedlaethol benodol yng 
Nghymru? (WAQ32970) 
 
Alun Pugh: Yr oedd y ddogfen ymgynghori, ‘Golygon y Dyfodol’, oedd yn ymdrin â sut y dylid 
arddangos casgliad celf Amgueddfeydd ac Orielau Cenedlaethol Cymru yn y dyfodol, yn cynnwys 
costiadau amlinellol ar gyfer yr holl opsiynau a awgrymwyd ar gyfer oriel genedlaethol. 
 
Mae Amgueddfeydd ac Orielau Cenedlaethol Cymru yn parhau i weithio ar y mater hwn. Bydd yn cynnal 
astudiaeth gwmpasu, a fydd yn ystyried gwahanol opsiynau yng ngoleuni ymatebion i’r ddogfen 
ymgynghori. 
 

Trysorau Celfyddydol a Gedwir yng Nghymru 
 
Nick Bourne: A oes archwiliad wedi’i gynnal o’r trysorau celfyddydol a gedwir yng Nghymru? 
(WAQ32972) 
 
Alun Pugh: Yn 2002, cynhaliodd Cyngor Amgueddfeydd Cymru archwiliad o’r casgliadau sy’n cael eu 
cadw ym mhob amgueddfa gofrestredig yng Nghymru. Yr oedd hyn yn cynnwys naw eiddo sy’n perthyn 

i’r Ymddiriedolaeth Genedlaethol yng Nghymru sy’n amgueddfeydd cofrestredig. Canfu’r archwiliad fod 
gan ddau safle sy’n eiddo i’r amgueddfa genedlaethol a 38 o amgueddfeydd nad ydynt yn rhai 
cenedlaethol gasgliadau o gelfyddyd gain, sef cyfanswm o 60,687 eitem. 
 
Mae Amgueddfeydd ac Orielau Cenedlaethol Cymru a Llyfrgell Genedlaethol Cymru ill dau wedi 
cynnwys gwybodaeth helaeth am eu casgliadau celf eu hunain ar eu gwefannau, ac yn eu cyhoeddiadau. 
Mae rhan o wefan Casglu’r Tlysau hefyd yn ymdrin â chelfyddyd ac yn amlygu eitemau o gasgliadau 
lleol a chenedlaethol. 
 
Mae gan Lyfrgell Genedlaethol Cymru dros 60,000 o beintiadau a phrintiau topograffig, 15,000 o 
beintiadau a lluniadau portreadol ac 835,000 o ddelweddau ffotograffig. Ym mis Rhagfyr 2003, yr oedd 
gan Amgueddfeydd ac Orielau Cenedlaethol Cymru 45,423 o weithiau celfyddydol. Ar hyn o bryd mae 
gan Gyngor Celfyddydau Cymru 123 o eitemau yn ei gasgliad o weithiau celfyddydol a gwaith crefft. 
 

Archif Genedlaethol (Costau a Manteision) 
 
Nick Bourne: A wnaed unrhyw asesiad o gostau a manteision darparu archif genedlaethol yng Nghymru? 
(WAQ32973) 
 
Alun Pugh: Fel yr eglurais wrth wrthod gwelliant arfaethedig Jonathan Morgan i’r cynnig ar lyfrgelloedd 
a drafodwyd yn y Cyfarfod Llawn ar 24 Mehefin 2003, nid wyf yn ymwrthod yn llwyr ag asesiad o’r fath. 
Fodd bynnag, byddai’n rhaid ei ystyried yn fanwl ac ymgynghori’n helaeth yn ei gylch ac mae’n debygol 
o fod yn fenter fawr, gyda goblygiadau ariannol a sefydliadol sylweddol a phellgyrhaeddol. Nid yw’n 
briodol o hyd inni ymrwymo i asesiad o ystyried y blaenoriaethau sy’n cystadlu. 
 

Darparu Archif Genedlaethol yng Nghymru 
 
Nick Bourne: A yw’r Gweinidog wedi cynnal unrhyw drafodaethau â Gweinidogion San Steffan 
ynghylch darparu archif genedlaethol yng Nghymru? (WAQ32974) 
 
Alun Pugh: Nac ydwyf. 
 

Archif Genedlaethol yn Aberystwyth 
 
Nick Bourne: A yw’r Gweinidog wedi cynnal unrhyw drafodaethau â Llyfrgell Genedlaethol Cymru 
ynghylch darparu archif genedlaethol yn Aberystwyth? (WAQ32975) 
 
Alun Pugh: Nac ydwyf. 
 

Theatr Aberhonddu 
 
Nick Bourne: Pa gymorth ariannol y mae Llywodraeth Cymru, neu unrhyw gorff cyhoeddus a noddir gan 
y Cynulliad, yn ei roi i theatr Aberhonddu? (WAQ33160) 
 
Alun Pugh: Mae theatr Aberhonddu/theatr Brycheiniog yn parhau i gael cymorth fel un o gleientiaid 
refeniw Cyngor Celfyddydau Cymru. Yn ystod 2003-04, cafodd y theatr grant o £62,627. Bydd hyn yn 
cynyddu i £64,253 yn ystod 2004-05. 
 

Gŵyl y Gelli Gandryll 
 
Nick Bourne: A yw Llywodraeth Cynulliad Cymru yn darparu unrhyw gymorth i ŵyl y Gelli Gandryll? 
(WAQ33163) 

Alun Pugh: Yn ystod 2003-04, cafodd gŵyl y Gelli Gandryll gyllid refeniw blynyddol o £37,822 oddi 
wrth Gyngor Celfyddydau Cymru, a bydd hyn yn cynyddu i £38,803 yn ystod 2004-05. Dyfarnwyd grant 
cyfalaf o £74,637 i’r wyl hefyd tuag at swyddfeydd newydd. 
 
Rhoddodd Bwrdd Croeso Cymru £10,000 o nawdd yn 2003, a rhoddodd Llywodraeth Cynulliad Cymru 
gymorth uniongyrchol o oddeutu £2,000.. 
 

Gwaith Haearn Blaenafon 
 
Lynne Neagle: A wnaiff y Gweinidog ddatganiad ar fuddsoddiad Cadw yng ngwaith haearn Blaenafon? 
(WAQ33194) 
 
Alun Pugh: Dros y pum mlynedd diwethaf, mae Cadw wedi gwario oddeutu £2.5 miliwn ar waith 
cadwraeth sylfaenol yn y gwaith haearn. Mae safleoedd diwydiannol yn anodd i’w cadw a bydd y gwaith 
yn parhau am sawl blwyddyn eto. Mae’r gwaith a wnaed yn ddiweddar, y byddaf yn ei agor yn 
swyddogol ym mis Mai, wedi golygu bod modd agor mwy o’r safle i ymwelwyr. 
 

Adnoddau Cyfieithu a Ddarperir gan CADW ar gyfer Ymwelwyr 
 
Lynne Neagle: A wnaiff y Gweinidog ddatganiad ar yr adnoddau cyfieithu a ddarperir gan CADW ar 
gyfer ymwelwyr yn ei safleoedd yng Nghymru? (WAQ33195) 
 
Alun Pugh: Mae Cadw yn dehongli ei safleoedd yn bennaf drwy gyfuniad o banelau gwybodaeth ac 
arddangosfeydd. Mae panelau ym mhob un o’r 31 o safleoedd sydd â staff yn gweithio ynddynt, ac 
arddangosfeydd mewn 24 ohonynt. 
 

Culturnet Cymru 
 
Owen John Thomas: A wnaiff y Gweinidog ddatgan faint o arian y mae wedi ei ddyrannu i Culturnet 
Cymru ar gyfer y blynyddoedd 2004-05 a 2005-06 a sut y mae hyn yn cymharu â chyllideb y cywaith 
hwn ar gyfer y flwyddyn 2003-04? (WAQ33196) [W] 
 
Alun Pugh: Dyrannwyd £600,000 ar gyfer gweithgareddau Culturenet Cymru, gan gynnwys ‘100 Arwyr 
Cymru’, yn 2003-04, a £500,000 yn 2004-05. Mae’r dyraniadau ar gyfer 2005-06, fel ym mhob un o 
gyllidebau Llywodraeth y Cynulliad, yn rhan o’r adolygiad o wariant sy’n cael ei gynnal ar hyn o bryd. 
 

Arian Loteri sydd ar gael i Gyngor Chwaraeon Cymru 
 
Laura Anne Jones: A wnaiff y Gweinidog ddatganiad ar sut y bydd lleihad yn yr arian loteri sydd ar 
gael i Gyngor Chwaraeon Cymru yn effeithio ar adnoddau hamdden cymunedol? (WAQ33189) 
 
Alun Pugh: Yr wyf yn ymwybodol iawn o’r pryderon ynglŷn â’r gostyngiad yn incwm y loteri. Mae’r 
loteri genedlaethol wedi bod yn eithriadol o lwyddiannus o ran codi arian tuag at achosion da. Fodd 
bynnag, megis gyda loterïau eraill o amgylch y byd, mae’r gwerthiant wedi gostwng dros amser.  
 
Yn erbyn y cefndir hwn, mae Cyngor Chwaraeon Cymru wedi adolygu ei flaenoriaethau cyllido. Yr wyf 
yn deall bod y cyngor yn cymryd camau i sicrhau bod y sefyllfa’n cael ei rheoli’n sensitif mewn 
partneriaeth â chyrff sy’n dymuno buddsoddi mewn gwell cyfleusterau chwaraeon cymunedol neu rai 
newydd. 
 

Cais y DU i gynnal y Gemau Olympaidd yn 2012 
 
William Graham: A wnaiff y Gweinidog ddatganiad ar ran Cymru yng nghais y DU i gynnal y Gemau 
Olympaidd yn 2012? (WAQ33192) 

Alun Pugh: Yn dilyn y cyfarfod a gafodd y Prif Weinidog a minnau â Barbara Cassani ar 12 Chwefror 
2004, yr ydym yn parhau i weithio’n agos gyda Llundain ar y cais i gynnal y Gemau Olympaidd yn 2012. 
 
 

Cwestiynau i’r Gweinidog dros Ddatblygu Economaidd a Thrafnidiaeth 
 

Grŵp Trafod ar y Gymraeg a’r Economi 
 
Owen John Thomas: Pa sefydliadau sy’n cael eu cynrychioli ar y grŵp trafod ar y Gymraeg a’r economi 
a pha gynnydd a wnaeth ar gyflawni ei amcan? (WAQ32853) [W] 
 
Y Gweinidog dros Ddatblygu Economaidd a Thrafnidiaeth (Andrew Davies): Mae’r grŵp yn 
cynnwys swyddogion o Lywodraeth Cynulliad Cymru, Awdurdod Datblygu Cymru, Bwrdd Croeso 
Cymru, Cymdeithas Llywodraeth Leol Cymru, Dysgu ac Addysgu Cymru, Gyrfa Cymru, Bwrdd yr Iaith 
Gymraeg a Menter a Busnes. Mae’r grŵp wrthi’n datblygu cynllun gweithredu ar hyn o bryd. 
 

Mentrau Busnes Newydd 
 
Owen John Thomas: Pa gynnydd a fu yn nifer y mentrau busnes newydd yn ystod y flwyddyn ddiwethaf 
yn sgîl gwaith Cwlwm Busnes? (WAQ32856) [W] 
 
Andrew Davies: Yn ystod 2003, cofrestrodd 1,350 o fusnesau eraill, a bellach y mae cyfanswm aelodau’r 
gwasanaeth ar-lein wedi cyrraedd 1,628. Mae’r gwasanaeth yn parhau i ddatblygu, ac ar hyn o bryd, 
mae’n sefydlu prosesau i annog mwy o ryngweithio rhwng yr aelodau ac i greu busnesau newydd. 
 

Gwobrau Menter 
 
Owen John Thomas: Pa gamau a gymerwyd i dynnu mwy o sylw at wobrau menter? (WAQ32858) [W] 
 
Andrew Davies: Cynhaliwyd achlysur lansio’r gwobrau eleni ar 5 Mawrth. Mae nifer o weithgareddau 
hyrwyddo wedi’u trefnu rhwng nawr a’r noson wobrwyo ym mis Awst gan gynnwys sylw yn y wasg 
genedlaethol a lleol ac ar y teledu a’r radio.  
 

Gwasanaeth Graeanu ar Ffyrdd a Ddefnyddir gan Fysiau Ysgol 
 
Nick Bourne: Pa ganllawiau sydd ar gael ar gyfer awdurdodau lleol o ran darparu gwasanaeth graeanu ar 
ffyrdd a ddefnyddir gan fysiau ysgol? (WAQ32877) 
 
Andrew Davies: Er mai cyfrifoldeb yr awdurdod lleol yw cynnal a chadw ei ffyrdd ei hun dros y gaeaf, 
gall pob awdurdod lleol gael gafael ar lawlyfr cynnal a chadw cefnffyrdd Llywodraeth Cynulliad Cymru, 
sy’n amlinellu gweithdrefnau a blaenoriaethau ar gyfer gwaith cynnal a chadw ar y rhwydwaith 
cefnffyrdd dros y gaeaf. Mater i’r awdurdod lleol yw penderfynu pa un i fabwysiadu egwyddorion 
cyffelyb wrth gynnal a chadw ffyrdd sirol. 
 

Rhagolygon Twf Economaidd 
 
Nick Bourne: A yw’r Gweinidog yn bwriadu cyhoeddi rhagolygon twf economaidd Cymru? 
(WAQ32884) 
 
Andrew Davies: Nac ydwyf. Mae’r adroddiadau economaidd chwarterol eisoes yn nodi’r disgwyliadau 
fel yr wyf fi yn eu gweld, ac mae’r rhagolygon yr ydym yn dibynnu arnynt ar gael i’r cyhoedd. 

Denu Cyhoeddusrwydd at yr Ardd Fotaneg Genedlaethol 
 
Nick Bourne: Faint o ymdrech y mae Bwrdd Croeso Cymru wedi’i wneud i ddenu cyhoeddusrwydd at 
ardd fotaneg genedlaethol Cymru? (WAQ32902) 
 
Andrew Davies: Mae gardd fotaneg genedlaethol Cymru wedi bod yn rhan o ymgyrchoedd marchnata 
mawr a gefnogwyd gan y bartneriaeth dwristiaeth ranbarthol a Bwrdd Croeso Cymru. Mae’r naill gorff 
a’r llall yn dal i roi sylw i’r ardd yn eu deunyddiau hyrwyddo a’u cyhoeddiadau, gan gynnwys 
presenoldeb mewn sioeau masnach a digwyddiadau mawr. Mae’r ardd hefyd yn rhan o ymgyrch ‘One Big 
Garden’ y bartneriaeth twristiaeth ranbarthol ac yn ‘Premier Gardens’. 
 

Cau’r Ardd Fotaneg Genedlaethol 
 
Nick Bourne: A yw’r Gweinidog wedi cael unrhyw drafodaethau gyda Bwrdd Croeso Cymru ynghylch 
cau’r ardd fotaneg genedlaethol? (WAQ32903) 
 
Andrew Davies: Mae Llywodraeth Cynulliad Cymru yn parhau i wneud popeth posibl i helpu’r 
ymddiriedolwyr i sicrhau dyfodol i’r ardd. Mae fy swyddogion i a swyddogion Alun Pugh, y Gweinidog 
sy’n gyfrifol am faterion o’r fath, mewn cysylltiad rheolaidd â Bwrdd Croeso Cymru. 
 

Twristiaeth yn Ne-orllewin Cymru 
 
Nick Bourne: Pa gynlluniau sydd gan y Gweinidog ar gyfer twristiaeth yn ne-orllewin Cymru? 
(WAQ32904) 
 
Andrew Davies: Mae Bwrdd Croeso Cymru wedi dirprwyo £750,000 i bartneriaeth twristiaeth de-
orllewin Cymru ar gyfer 2003-04 i gynorthwyo diwydiant twristiaeth y rhanbarth. 
 
Mae hefyd wedi dynodi pedair ardal dwf yn ne-orllewin Cymru ac wedi clustnodi mwy na £4.5 miliwn ar 
gyfer 2001-2008 i ddatblygu twristiaeth yn yr ardaloedd hynny. Yn ychwanegol at hyn, mae dros £1 
filiwn wedi cael ei ddyrannu ar gyfer cynlluniau twristiaeth fel rhan o gynllun adfywio Abergwaun a 
gogledd sir Benfro. 
 
Y datblygiad unigol mwyaf, wrth gwrs, yw prosiect £60 miliwn Bluestone yn sir Benfro, a fydd yn cael 
cymorth ariannol sylweddol oddi wrth Lywodraeth Cynulliad Cymru, yr awdurdod datblygu a’r bwrdd 
croeso. 
 

Cau’r Ardd Fotaneg Genedlaethol (Effaith ar Gynlluniau Twristiaeth) 
 
Nick Bourne: Beth yw effaith bosibl cau gardd fotaneg genedlaethol Cymru ar gynlluniau’r Gweinidog 
ar gyfer twristiaeth yn ne-orllewin Cymru? (WAQ32905) 
 
Andrew Davies: Mae gardd fotaneg genedlaethol Cymru yn dal ar agor i ymwelwyr. Mae’n parhau i fod 
yn rhan o ymgyrchoedd marchnata mawr a gefnogir gan y bartneriaeth twristiaeth ranbarthol a Bwrdd 
Croeso Cymru. Mae Llywodraeth Cynulliad Cymru yn parhau i ymroi i helpu’r ymddiriedolwyr i sicrhau 
dyfodol i’r ardd. 
 

Potensial Twristiaeth Llandrindod 
 
Nick Bourne: A wnaiff y Gweinidog ddatganiad ar unrhyw botensial twristiaeth sydd gan Llandrindod, 
yr ardal gyfagos a Chymru gyfan, yn sgîl newid yr enw yn ôl i Dref Frenhinol Llandrindod? 
(WAQ32914) 
 
Andrew Davies: Yr wyf yn deall fod cynnig o’r fath wedi cael ei gyflwyno gan unigolyn a’i fod yn cael 
ei ystyried gan Swyddfa Cymru ar hyn o bryd. 

Colli’r Ffynnon yn Llandrindod 

 
Nick Bourne: A wnaiff y Gweinidog ddatganiad ar y posibilrwydd o golli’r ffynnon yn Llandrindod, 
unrhyw effaith wael a gaiff hyn ar dwristiaeth yn y dref a’r ardal ac a wnaiff ddarparu manylion unrhyw 
ohebiaeth? (WAQ32915) 
 
Andrew Davies: Nid yw’r mater hwn wedi cael ei ddwyn i’m sylw mewn gohebiaeth. Fodd bynnag, yr 
wyf yn ymwybodol bod strategaeth adfywio yn cael ei datblygu ar gyfer Llandrindod a bod twristiaeth, 
iechyd a hamdden yn elfennau allweddol ohoni. Mae’r strategaeth yn cael ei datblygu gan Gyngor Sir 
Powys mewn partneriaeth â’r awdurdod datblygu, tîm gweithredu ymddiriedolaeth sba Llandrindod, 
Cadw a grwpiau lleol eraill. 
 

Arwyddion Ffyrdd a Chyfarpar Traffig sydd yng Nghleirwy, Powys 
 
Nick Bourne: A yw wedi derbyn unrhyw sylwadau ynghylch faint o arwyddion ffyrdd a chyfarpar traffig 
sydd yng Nghleirwy, Powys, ac a wnaiff ef ei gyhoeddi? Os na wnaiff ef hynny, a wnaiff amlinellu’r 
pryderon a fynegwyd, os o gwbl, yn yr ohebiaeth? (WAQ32957) 
 
Andrew Davies: Mae Cleirwy wedi’i leoli ar yr A438, sy’n cael ei chynnal a’i chadw gan yr awdurdod 
priffyrdd lleol gydag adnoddau a ddarperir drwy setliad llywodraeth leol. Fel arfer, byddai unrhyw 
sylwadau am y materion hyn yn cael eu cyfeirio at yr awdurdod lleol. Nid wyf wedi derbyn unrhyw 
ohebiaeth am y mater hwn yn ddiweddar. 
 

Gorsaf Reilffordd yn Llandre 
 
Nick Bourne: A wnaiff y Gweinidog gyflwyno sylwadau ynghylch agor gorsaf reilffordd yn Llandre ar y 
llinell rhwng Aberystwyth ac Amwythig? (WAQ32985) 
 
Andrew Davies: Atebais gwestiwn tebyg ar 1 Gorffennaf 2003, sef WAQ26589. Nid oes gennym 
gynlluniau i agor gorsafoedd yn Bow Street na Llandre ar y llinell rhwng Aberystwyth ac Amwythig. 
 

Twristiaeth ym Mhowys 
 
Nick Bourne: Pa gamau y mae Bwrdd Croeso Cymru yn eu cymryd i hyrwyddo twristiaeth ym Mhowys? 
(WAQ32987) 
 
Nick Bourne: Beth y mae Llywodraeth Cynulliad Cymru yn ei wneud i hyrwyddo twristiaeth ym 
Mhowys? (WAQ32988) 
 
Andrew Davies: Mae’r cyllid y mae Bwrdd Croeso Cymru wedi ei dderbyn oddi wrth Lywodraeth 
Cynulliad Cymru yn ddiweddar, sy’n fwy nag erioed o’r blaen, wedi ei alluogi i lansio ei ymgyrch 
farchnata effeithiol, ‘Big Country’, ledled y DU. Fel rhan o’r ymgyrch hon, mae gwybodaeth a llyfrynnau 
ar gael am ardaloedd penodol o Gymru, yn cynnwys Powys. 
 
Mae llyfryn y bwrdd croeso am Gymru gyfan, ‘A View of Wales’, yn hyrwyddo’r holl ardaloedd 
marchnata yng Nghymru. Mae erthyglau diweddar megis beicio ym Mhowys, Jazz Aberhonddu, 
Eisteddfod Genedlaethol Cymru ym Meifod a thaith Bill Bryson ar y trên drwy ganol Cymru wedi helpu i 
hyrwyddo Powys. Mae’r bwrdd croeso a’r bartneriaeth twristiaeth ranbarthol hefyd yn cefnogi amryw o 
ymgyrchoedd marchnata lleol ym Mhowys. 

Llinell Canolbarth Cymru 
 
Nick Bourne: Pa gymorth y mae Llywodraeth Cynulliad Cymru yn ei roi i linell canolbarth Cymru? 
(WAQ32989) 
 
Andrew Davies: Dim. Yr ydym yn cynnal trafodaethau gyda fforwm llinellau canolbarth Cymru ynglŷn 
â chyfraniad posibl er mwyn gallu darparu gwasanaeth Sul ychwanegol dros y gaeaf mewn partneriaeth â 
rhanddeiliaid eraill. 
 

Cyfarpar Traffig ar Gefnffyrdd 
 
Nick Bourne: Beth yw canllawiau Llywodraeth Cynulliad Cymru ynghylch faint o gyfarpar traffig ddylai 
fod ar gefnffyrdd? (WAQ32991) 
 
Andrew Davies: Polisi’r Cynulliad yw sicrhau bod cyn lleied â phosibl o gyfarpar traffig ar y 
rhwydwaith cefnffyrdd. Mae pwerau’r Cynulliad Cenedlaethol i ddarparu cyfarpar o’r fath wedi’u 
cynnwys yn bennaf yn Neddf Briffyrdd 1980, ac yn Neddf Rheoli Traffig y Ffyrdd 1984 y mae’r pwerau i 
osod arwyddion ffordd. 
 

Canolfannau Galwadau 
 
Nick Bourne: A wnaiff y Gweinidog ddarparu manylion ynghylch ei drafodaethau ag undebau llafur a 
chyflogwyr mewn perthynas â chanolfannau galwadau yng Nghymru? (WAQ33165) 
 
Andrew Davies: Yr wyf wedi cwrdd â chynrychiolwyr cwmni ac undebau llafur llawer o gwmnïau yng 
Nghymru sy’n delio â’r berthynas â chwsmeriaid. Yn fwyaf diweddar, cyfarfûm â chynrychiolwyr 
rheolwyr ac undebau llafur Tesco yn dilyn cyhoeddiad y cwmni ei fod am symud rhan o’i waith i India. 
Fe’m calonogwyd gan natur agored cyfathrebu’r cwmni yn lleol a chan y ffaith bod gweithlu’r cwmni 
yng Nghaerdydd yn dal i wneud argraff dda iawn arno ac mae wrthi ar hyn o bryd yn chwilio am ffyrdd i 
adleoli’r rhan fwyaf o’i staff cyfredol yn safleoedd eraill y cwmni. 
 

Dyfodol Canolfannau Galwadau 
 
Nick Bourne: A wnaiff y Gweinidog ddarparu manylion ynghylch ei drafodaethau â chyrff perthnasol 
ynghylch dyfodol canolfannau galwadau yng Nghymru? (WAQ33176) 
 
Andrew Davies: Yr wyf wedi cynnal trafodaethau gyda chynrychiolwyr o’r sector am sut i ddatblygu 
cyfleoedd yng Nghymru. O ganlyniad, yr wyf wedi cynnig cymorth tuag at y gost o sefydlu fforwm i 
Gymru gyfan a fyddai’n fodd i’r sector rannu arferion da a datblygu strategaethau i ychwanegu gwerth at 
ei weithgareddau yng Nghymru. 
 

Twristiaeth Ddiwylliannol yn Sir Gaerfyrddin (Cau’r Ardd Fotaneg Genedlaethol) 
 
Nick Bourne: Pa gynlluniau sydd gan y Gweinidog o ran hyrwyddo twristiaeth ddiwylliannol yn sir 
Gaerfyrddin? (WAQ33177) 
 
Nick Bourne: Beth yw effaith cau gardd fotaneg genedlaethol Cymru ar gynlluniau’r Gweinidog 
ynghylch twristiaeth ddiwylliannol yn sir Gaerfyrddin? (WAQ33178) 
 
Andrew Davies: Mae strategaeth twristiaeth ddiwylliannol Bwrdd Croeso Cymru yn cynnwys 
fframwaith gweithredu ar gyfer y bwrdd croeso a’i bartneriaid ‘diwylliannol’ er mwyn manteisio ar ein 
diwylliant unigryw. Fel rhan o hyn, mae fforwm wedi cael ei sefydlu i dde-orllewin Cymru i helpu i roi’r 
strategaeth hon ar waith ac i hyrwyddo cynlluniau lleol. 

Mae gardd fotaneg genedlaethol Cymru yn dal ar agor i ymwelwyr. Fel y dywedodd fy nghyd-Weinidog, 
Alun Pugh, yn ddiweddar, mae Llywodraeth Cynulliad Cymru yn dal i ymroi i helpu’r ymddiriedolwyr i 
sicrhau dyfodol i’r ardd. 
 

Gwaith yng Nglandyfi (A487) 
 
Lisa Francis: Faint o amser y bydd y gwaith ar yr A487 yng Nglandyfi, Ceredigion yn ei gymryd? 
(WAQ33220) 
 
Andrew Davies: Mae gwaith archwilio hanfodol ar gyfer cynllun Glandyfi yn parhau er mwyn ein 
galluogi i lunio cynllun derbyniol a fydd yn destun ymgynghori â chyrff sy’n cael eu hethol yn lleol. 
Mae’r gwaith archwilio ar y safle, a ddechreuodd ganol mis Chwefror, bron â chael ei gwblhau. Mae’r 
gwaith tirfesur topograffig wedi cael ei gwblhau. Mae’r arolygon ecolegol sy’n ofynnol ar gyfer y 
datganiad amgylcheddol wedi dechrau ac yn mynd rhagddynt. 
 
Cyn gynted ag y cytunir ar opsiwn sy’n cael ei ffafrio, bydd gwaith dylunio rhagarweiniol yn cael ei 
wneud. Bydd y cynllun yn ddarostyngedig i weithdrefnau statudol, a fydd yn cynnwys cyhoeddi 
gorchmynion drafft ac, o bosibl, ymchwiliad cyhoeddus. Nid yw’r gwaith yn debygol o ddechrau cyn 
diwedd 2005-06. 
 
 

Cwestiynau i’r Gweinidog dros Addysg a Dysgu Gydol Oes 
 

Ysgol Cae’r Pwll 
 

Glyn Davies: Yr oedd y fersiwn drafft o offeryn statudol 1989/890, a oedd yn gofyn am wrthwynebiadau, 
yn anghywir gan nad oedd sôn ynddo bod tenant yn nhŷ’r ysgol. A fydd y Gweinidog yn cymryd camau o 
dan adran 2 Deddf Addysg 1973 i unioni’r cam hwn? (WAQ31269) 
 
Glyn Davies: Cafodd offeryn statudol 1989/890 ei wneud yn unol â phwerau Deddf nad yw’n gymwys 
ond i ysgolion a gaewyd ar ôl dyddiad penodol, ac fe roddwyd y gorau i ddefnyddio’r ysgol dan sylw at 
ddibenion addysgol yn 1910. A wnaiff y Gweinidog ddiddymu’r Gorchymyn yn awr, yn unol ag adran 2 
Deddf Addysg 1973? (WAQ31270) 
 
Glyn Davies: O dan Ddeddf Safleoedd Ysgolion 1841, mae modd cynnwys darpariaeth bod eiddo a 
gaffaelir yn cael ei ddychwelyd i berchenogaeth y sawl a drosglwyddodd y tir i ddechrau, neu i’w 
ddisgynyddion. A wnaiff y Gweinidog ddefnyddio’r ddarpariaeth hon yn awr yn achos Ysgol Cae’r Pwll, 
Caergeiliog, Ynys Môn? (WAQ31271) 

 
Glyn Davies: Yr oedd offeryn statudol 1989/890 yn caniatáu i Ysgol a Thŷ Cae’r Pwll gael eu 
trosglwyddo i Ymddiriedolaeth Esgobaethol Bangor, a werthodd yr eiddo yn ddiweddar ac a fydd yn elwa 
ar yr arian a wnaed wrth ei werthu. A wnaiff y Gweinidog ystyried talu iawndal i deulu’r un a fu’n 
ddeiliad yr eiddo ers dros 40 mlynedd, am unrhyw golled sy’n deillio o hynny? (WAQ31272) 
 
Glyn Davies: Cafodd yr eiddo a adwaenir fel Ysgol Llanfihangel-yn-Nhowyn ei ymddiried i awdurdod 
rheithor a wardeiniaid eglwys Ysgol Llanfihangel-yn-Nhowyn yn unol â Deddf Safleoedd Ysgolion 1841. 
Ni chafodd ei throsglwyddo i’w disgynyddion ac ni phenodwyd olynwyr erioed. A yw’r Gweinidog yn 
ystyried bod yr eiddo wedi’i adael? (WAQ31273) 
 
Glyn Davies: Pa ymchwil a wnaethpwyd i sicrhau bod rheithor a wardeiniaid plwyf Llechylched yn 
gymwys i ofyn i’r Swyddfa Gymreig am i adeilad Ysgol Cae’r Pwll gael ei gynnwys mewn Gorchymyn 
oedd yn ei ymddiried i awdurdod Ymddiriedolaeth Esgobaethol Bangor? (WAQ31274) 

Y Gweinidog dros Addysg a Dysgu Gydol Oes (Jane Davidson): Ymddiheuraf am yr oedi hir, ond o 
ystyried cymhlethdod y cwestiynau a’r ffaith eu bod yn ymwneud â digwyddiadau rai blynyddoedd yn ôl, 
cymerodd gryn amser i gasglu’r wybodaeth angenrheidiol.  
 
Pwerau cyfyngedig sydd gan Cynulliad Cenedlaethol Cymru mewn perthynas ag ymddiriedolaethau sy’n 
ymwneud â sefydlu ysgolion enwadol megis Ysgol Cae’r Pwll, Caergeiliog. Pennir y pwerau hynny yn 
adrannau 554 i 557 Deddf Addysg 1996. Maent yn disodli’r pwerau a bennwyd yn flaenorol yn adran 2 
Deddf Addysg 1973 (fel y’i diwygiwyd yn ddiweddarach gan Ddeddf Diwygio Addysg 1988) sef y 
pwerau y byddai’r Ysgrifennydd Gwladol yn meddu arnynt wrth wneud y Gorchymyn a gynhwysir yn 
offeryn statudol 1989/890 y cyfeiriwch ato.  
 
Mae pwerau’r Cynulliad Cenedlaethol yn ei ganiatáu i wneud Gorchymyn mewn amgylchiadau penodol 
sy’n awdurdodi’r gwaith o waredu eiddo sy’n rhan o waddoliad y mae’r Gorchymyn yn effeithio arno, 
sy’n datgan ymddiriedolaethau newydd at ddibenion a bennwyd yn adran 556 Deddf Addysg 1996, a 
dileu ceisiadau atchweliadol. Nid yw’r Cynulliad Cenedlaethol yn meddu ar unrhyw bwerau eraill i 
ymyrryd. Yn arbennig, nid yw’n meddu ar unrhyw bwerau i oruchwylio neu ymyrryd yn y modd y 
gweinyddir ymddiriedolaethau, gan bod hyn fel arfer yn fater ar gyfer y comisiynwyr elusen, gan mai’r 
ymddiriedolwyr sydd â rheolaeth dros y modd y gweinyddir yr ymddiriedolaethau.  
 
O ran WAQ31269, mae’r rhagymadrodd i’r Gorchymyn a gynhwysir yn offeryn statudol 1989/890 yn 
dilyn confensiwn drafftio ac mae’n cofnodi’r gofynion statudol fel y’u pennwyd yn adran 2(2) Deddf 
Addysg 1973, gofynion y mae’r Ysgrifennydd Gwladol, yn ei farn ef, wedi eu diwallu cyn gwneud y 
Gorchymyn. Gwnaed y Gorchymyn yn awdurdodi’r ymddiriedolwyr i werthu eiddo rhyddfraint neu 
brydles y sefydliad fel y disgrifiwyd yn y Gorchymyn. Byddai p’un a oedd yr eiddo i’w waredu neu ei 
werthu gan yr ymddiriedolwyr yn ddarostyngedig i unrhyw geisiadau gan drydydd parti yn fater i’w 
ddatrys rhwng yr ymddiriedolwyr ac unrhyw gyfryw drydydd parti. Nid yw’r Cynulliad Cenedlaethol yn 
meddu ar unrhyw bwerau i ymyrryd yn y modd y gweinyddir y broses o werthu eiddo ymddiriedolaeth 
nac i benderfynu ar unrhyw geisiadau a wneir gan drydydd parti mewn perthynas ag eiddo 
ymddiriedolaeth. Yn unol â hyn, ni allaf gymryd unrhyw gamau pellach mewn perthynas â’r mater hwn.    
 
O ran WAQ31270, gwnaed offeryn statudol 1989/80 o dan adran 2(1) Deddf Addysg 1973. O ganlyniad i 
is-adran 2(8) Deddf 1973, mae adran 2(1) yn gymwys i ysgol elfennol gyhoeddus nas cynhelir a gedwir ar 
ymddiriedolaethau addysg grefyddol perthnasol, hyd yn oed os na ddefnyddwyd yr ysgol at ddiben o’r 
fath ers 1 Ebrill 1945. Yn unol â hyn, ni allaf gymryd unrhyw gamau pellach mewn perthynas â’r mater 
hwn.     
 
O ran WAQ31271, nid yw’r Cynulliad Cenedlaethol yn meddu ar unrhyw bŵer i alw hawl o’r fath nac i 
benderfynu p’un a oedd hawl o’r fath yn bodoli ai peidio. Pe bai hawl atchweliad yn bodoli, nid yw’r 
Gorchymyn a gynhwysir yn offeryn statudol 1989/890 yn effeithio ar yr hawl mewn unrhyw fodd a 
dyletswydd perchennog y buddiant atchweliadol fyddai mynd ar drywydd y mater yn uniongyrchol gyda’r 
ymddiriedolaeth esgobaethol. Yn unol â hyn, ni allaf gymryd unrhyw gamau pellach mewn perthynas â’r 
mater hwn.     
 
O ran WAQ31272, lluniwyd y Gorchymyn yn awdurdodi’r ymddiriedolwyr i werthu eiddo rhyddfraint 
neu brydles y sefydliad fel y’i disgrifiwyd yn y Gorchymyn. Cedwir unrhyw elw o’r gwerthiant ar 
ymddiriedolaeth yn unol â thelerau’r ymddiriedolaeth a gynhwysir yn offeryn statudol 1989/80. Nid yw’r 
Cynulliad Cenedlaethol yn meddu ar y pŵer i ymyrryd yn y broses o werthu neu waredu eiddo 
ymddiriedolaeth, ac nid yw’n meddu ar unrhyw bŵer i bendefynu ar geisiadau trydydd parti mewn 
perthynas ag eiddo ymddiriedolaeth gan gynnwys unrhyw hawl honedig i gael iawndal. At hynny, nid oes 
dyletswydd ar y Cynulliad Cenedlaethol i dalu iawndal i unrhyw drydydd parti mewn perthynas ag 
unrhyw golledion honedig sy’n deillio o werthiant neu waredu gan ymddiriedolwyr eiddo a gynhwysir 
mewn Gorchymyn megis offeryn statudol 1989/890. Yn unol â hyn, ni allaf gymryd unrhyw gamau 
pellach mewn perthynas â’r mater hwn.     

O ran WAQ31273, yr ydych yn cyfeirio at yr eiddo a adnabyddir fel Llanfihangel-yn-Nhowyn a 
drosglwyddwyd i weinidog a wardeiniaid eglwys y Plwyf o’r un enw. Cymeraf eich bod yn cyfeirio at 
Ysgol Llanfihangel-yn-Nhowyn a adwaenir hefyd fel Ysgol Cae’r Pwll. Yng Nghymru, dadsefydlwyd yr 
eglwys sefydledig yng Nghymru a Lloegr ar 31 Mawrth 1920. Cyn dadsefydlu, ffurfiodd y ficer a’r 
wardeiniaid eglwys plwyf ‘gorfforaeth eglwysol’: yr oedd ganddynt hunaniaeth gyfreithiol yn sgîl eu 
statws o fewn yr eglwys. Rhoddwyd tir a roddwyd ym meddiant y ficer a’r wardeiniaid eglwys ym 
meddiant y ficer a’r wardeiniaid eglwys am y tro, waeth pwy oedd yr unigolion penodol dan sylw. Yn 
dilyn dadsefydlu yr Eglwys yng Nghymru, daeth corfforaethau eglwysol o’r fath i ben. Fodd bynnag, 
drwy gyfrwng adran 22 Deddf Eglwys Cymru 1914, daeth eiddo y teitl rhyddfraint eiddo a gadwyd ar 
ymddiriedolaeth at ddibenion elusennol gan gorfforaethau eglwysol o’r fath, ac ymddiriedolaeth ohono, i 
feddiant y comisiynwyr yng Nghymru a benodwyd eu hunain o dan adrannau 10 ac 11 y Ddeddf honno. 
Rhoddwyd dyletswydd ar y comisiynwyr yng Nghymru i drawsgludo neu drosglwyddo eiddo o’r fath, ar 
gais corff cynrychioladol yr Eglwys yng Nghymru, naill ai i’r corff cynrychioladol neu i’r rhai a 
benodwyd gan y corff cynrychioladol. Ar 12 Rhagfyr 1947, yn dilyn cais o’r fath, drwy orchymyn a 
luniwyd gan y comisiynwyr yng Nghymru, trosglwyddwyd teitl yr eiddo i gorff cynrychioladol yr Eglwys 
yng Nghymru.  
 
Yn unol â hynny, nid wyf yn ystyried bod yr eiddo wedi ei adael yn wag.  
 
O ran WAQ31274, cymerodd fy swyddogion bob cam rhesymol i geisio lleoli pob un o’r papurau 
gwreiddiol mewn perthynas â’r mater hwn sy’n dyddio yn ôl i ddiwedd y 1980au, ond ni chawsant 
lwyddiant. Heb yr holl bapurau perthnasol, ni allaf gadarnhau yr union gamau a gymerwyd yn yr achos 
hwn. Fodd bynnag, cyn gwneud gorchymyn o’r fath, byddai angen i’r Ysgrifennydd Gwladol fodloni ei 
hun bod y cais wedi ei wneud gan y personau a ymddangosai iddo ef fel rhai a feddai ar awdurdod briodol 
yr Eglwys yng Nghymru.  
 
Gobeithiaf y bydd yr uchod o gymorth a threfnaf i gopi o’r llythyr hwn fod ar gael i’r cyhoedd.  
 

Y Cyngor Addysgu Cyffredinol 
 
Kirsty Williams: Pa adnoddau sydd wedi cael eu rhoi/a gaiff eu rhoi i’r cyngor addysgu cyffredinol yn 
2002-03, 2003-04 a 2004-05 ar gyfer datblygu athrawon? (WAQ31924) 
 
Jane Davidson: Canfuwyd cyllid ar gyfer y prosiectau peilot ar ddatblygiad proffesiynol parhaus, y mae 
gan bob un ei ffocws ei hun, sy’n cael eu gweinyddu gan Gyngor Addysgu Cyffredinol Cymru, o 
hyblygrwydd diwedd blwyddyn fel a ganlyn: 
 
2002-03 £5 miliwn 
2003-04 £5 miliwn 
 
O 1 Ebrill 2004, pan fydd rhaglen datblygiad proffesiynol parhaus yn dod yn drefniant parhaol, bydd y 
gyllideb yn darparu £1.5 miliwn. Er bod hyn yn llai o gyllid, am y tro cyntaf, mae’r arian ar gyfer 2004-
05 yn adlewyrchu’r ffaith bod llinell benodol ar gyfer Cyngor Addysgu Cyffredinol Cymru wedi’i 
chynnwys yn y gyllideb i’r diben hwn, sy’n golygu na fydd rhaid inni ddibynnu ar hyblygrwydd diwedd 
blwyddyn i ariannu’r rhaglen o hyn ymlaen. 
 

Y Gronfa Her Dysgu 
 
Janet Ryder: A wnaiff y Gweinidog gyhoeddi rhestr o’r holl geisiadau ar gyfer y gronfa her dysgu sydd 
wedi’u cwblhau a’u cyllido? (WAQ32041) 
 
Janet Ryder: A wnaiff y Gweinidog gyhoeddi rhestr o’r holl geisiadau ar gyfer y gronfa her dysgu sydd 
wedi’u cymeradwyo gan ELWa? (WAQ32042) 

Janet Ryder: A wnaiff y Gweinidog gyhoeddi rhestr o’r holl geisiadau ar gyfer y gronfa her dysgu a 
gafodd eu cymeradwyo gan ELWa ond y tynnwyd y cyllid yn ôl ar eu cyfer wedi hynny? (WAQ32043) 
 
Janet Ryder: A wnaiff y Gweinidog gyhoeddi’r rhesymau pam nad oedd rhai ceisiadau ar gyfer y gronfa 
her dysgu a gafodd eu cymeradwyo yn wreiddiol gan ELWa yn llwyddiannus? (WAQ32044) 
 
Janet Ryder: A wnaiff y Gweinidog ddatgan faint o’r gronfa her dysgu sydd wedi’i ddefnyddio hyd 
yma? (WAQ32046) 
 
Janet Ryder: Pa iawndal ariannol fydd ar gael i Gyngor Sir Ddinbych i’w ddigolledu am y gwaith a 
wnaeth ar ei gais am arian o’r gronfa her dysgu? (WAQ32061) 
 
Ateb terfynol i WAQ32060 yn dilyn ateb dros dro a roddwyd ar 17 Chwefror 2004. 
 
Jane Davidson: Bydd prosiect canolfannau dysgu sir Ddinbych yn gymorth wrth ddatblygu darpariaeth 
ddysgu ôl-16 yng ngogledd-ddwyrain Cymru. Cyfarfu prif weithredwyr ELWa a Chyngor Sir Ddinbych 
ar 9 Chwefror a chytunasant i edrych eto ar opsiynau i ailbroffilio’r prosiect a chanfod ffynonellau cyllido 
amgen. 
 
O’r cynigion o dan y gronfa her dysgu a dderbyniodd ELWa, fe’m cynghorir gan ELWa fod sefyllfa 
ddiweddaraf pob un o’r prosiectau a roddwyd ar y rhestr fer fel a ganlyn: 
 

Cynigiydd y 
prosiect Teitl y prosiect Cyfanswm 

gwerth 

Cyfanswm 
cyfraniad 
CHD 

Gwariant 
gwirioneddol 
hyd yma 

Statws y prosiect 

Deudraeth Cyf Y Dyffryn Dysgu – the 
Learning Vale £264,939 £169,025 Dim  

Cymeradwywyd 
gan ELWa.  
Contractau wedi’u 
sefydlu. 

UWCN / Coleg 
Gwent 

Sicrhau mwy o integreiddio 
rhwng UWCN / Coleg 
Gwent 

£289,400 £123,000 Dim  

Cymeradwywyd 
gan ELWa.  Y 
prosiect yn mynd 
rhagddo. 

Adran addysg 
Blaenau Gwent  Prosiect y Dderwen £439,010 £391,812 Dim  

Cymeradwywyd 
gan ELWa.  
Contract wedi’i 
sefydlu. 

Trac (Antur Teifi 
Cyf) 

Arolwg sgiliau a 
hyfforddiant Trainlink £56,900 £56,900 £31,000 

Cymeradwywyd 
gan ELWa.  
Cwblhawyd i 
raddau sylweddol. 

Coleg Castell-nedd 
Port Talbot 

Enablement—de-orllewin 
Cymru £31,200 £31,200 £26,267 

Cymeradwywyd 
gan ELWa.  
Cwblhawyd i 
raddau sylweddol. 

Adran addysg a 
gwasanaethau 
cymunedol Cyngor 
Sir Caerfyrddin 

Strategaeth sgiliau sylfaenol 
Sir Gaerfyrddin  £330,067 £261,432 £139,812 

Cymeradwywyd 
gan ELWa. Y 
prosiect yn mynd 
rhagddo. 

Fforwm electroneg 
Cymru 

Datblygu a rheoli ciwb 
cymhwyster ar gyfer y sector 
electroneg 

£932,239 £495,992 Dim  

Cymeradwywyd 
gan ELWa i 
ddechrau am gost of 
£496,000. 
Cymeradwywyd y 
prosiect estynedig 
gan ELWa ac mae’r 
Cynulliad yn ei 
ystyried.  

Partneriaeth 
mentrau dysgu’r 
meysydd glo 

Prosiect y Tair Allwedd £392,000 £275,000 Dim  
Cymeradwywyd 
gan ELWa.  Heb 
ddechrau eto. 

Coleg Meirion 
Dwyfor 

Partneriaeth rhwng Fforwm 
(ar ffurf Canolfan Sgiliaith) 
a CYDAG 

£247,500 £171,000 £52,000 

Cymeradwywyd 
gan ELWa. 
Contract wedi’i 
sefydlu. 

Fforwm 
hyfforddiant 
twristiaeth i 
Gymru 

Strategaeth genedlaethol i 
wella ansawdd a 
pherthnasedd hyfforddiant ac 
addysg twristiaeth yng 
Nghymru a’r niferoedd sy’n 
manteisio arnynt 

£1,284,848 £358,707  

Cymeradwywyd 
gan ELWa a’r 
Cynulliad. Contract 
wedi’i sefydlu. 

CYMAD Cyfrwng Iaith Gwaith £4,636,175 £989,497 Dim  

Cymeradwywyd 
gan ELWa a’r 
Cynulliad. Contract 
wedi’i sefydlu. 

Bro Morgannwg Rhwydwaith dysgu’r Fro £970,000 £500,000 Dim  

Cymeradwywyd 
gan ELWa a’r 
Cynulliad. Heb 
ddechrau eto. 

Canolfan 
Gydweithredol 
Cymru 

Hyfforddiant ar gyfer yr 
economi gymdeithasol £889,836 £464,252 Dim  

Cymeradwywyd 
gan ELWa a’r 
Cynulliad. Y 
prosiect yn mynd 
rhagddo. 

CCAH Powys  

Darparu seilwaith 
cynaliadwy, arloesol er 
mwyn dod i gyswllt â 
dysgwyr sgiliau sylfaenol 
mewn cymunedau ledled 
Powys 

£389,000 £201,300 Dim  
Cymeradwywyd 
gan ELWa. Heb 
ddechrau eto. 

CBS Merthyr 
Tudful 

Canolfan dysgu gydol oes 
Merthyr Tudful—tîm rheoli 
prosiect 

£1,192,800 £752,800 Dim  

Cymeradwywyd 
gan ELWa a’r 
Cynulliad. Heb 
ddechrau eto. 

Cyngor Sir Penfro 
Datblygu cwricwlwm 
galwedigaethol amgen (apex 
a capp) 

£1,375,600 £752,800 £119,300 

Cymeradwywyd 
gan ELWa a’r 
Cynulliad. Y 
prosiect yn mynd 
rhagddo. 

Cymdeithas 
Ysgolion dros 
Addysg Gymraeg 

Rhwydwaith dysgu, addysgu 
a hyfforddi dwyieithog 
cenedlaethol 

£463,000 £448,007 Dim  

Cymeradwywyd 
gan ELWa a’r 
Cynulliad. Contract 
wedi’i sefydlu. 

Coleg Abertawe Astudiaeth dichonolrwydd ar 
gyfer coleg i ganol y ddinas £50,000 £38,160 Dim  

Cymeradwywyd 
gan ELWa a’r 
Cynulliad. Heb 
ddechrau eto. 

Ymddiriedolaeth y 
Tywysog 
 

Prosiect peilot achredu £65,000 £65,000 £65,000 Cwblhawyd ym 
Mai 2003. 

Canolfan 
Dechnoleg Amgen 

Sefydliad Cymru dros 
Addysg Gynaliadwy £5,447,631 £500,000 Dim  Yn cael ei ystyried 

gyda’r ymgeisydd. 

AALl Sir 
Ddinbych 

Canolfannau dysgu 
cymunedol ôl-16 yn sir 
Ddinbych 

£3,360,000 £2,950,332 Dim  Yn cael ei ystyried 
gyda’r ymgeisydd. 

Y Ffordd mae ELWa’n rheoli’r Gronfa Her Dysgu 
 
Janet Ryder: A wnaiff y Gweinidog ddatgan pa wiriadau ariannol sydd yn eu lle i fonitro’r modd y mae 
ELWa yn rheoli’r gronfa her dysgu? (WAQ32045) 
 
Janet Ryder: A wnaiff y Gweinidog gyhoeddi pa broses sy’n cael ei defnyddio i fonitro ELWa a’r modd 
y bydd yn rheoli cynlluniau grant mawr? (WAQ32047) 
 
Janet Ryder: A wnaiff y Gweinidog ddatganiad ar y modd yr ymdriniodd ELWa ag arian y gronfa her 
dysgu? (WAQ32060) 
 
Ateb terfynol i WAQ32060 yn dilyn ateb dros dro a roddwyd ar 17 Chwefror 2004. 
 
Jane Davidson: Mae’r datganiad rheoli a roddwyd i’r Cyngor Cenedlaethol—ELWa gan Lywodraeth 
Cynulliad Cymru yn diffinio’r berthynas nawdd rhwng y Cynulliad a’r cyngor ac yn nodi cyfrifoldebau a 
rhwymedigaethau’r naill a’r llall. Ynghlwm wrth y datganiad rheoli mae’r manylebau a’r fframweithiau 
manwl ar gyfer rhaglenni y mae Llywodraeth y Cynulliad wedi cytuno gyda’r cyngor y bydd yn eu rhoi ar 
waith. Mae’r rhain yn cynnwys y canllawiau ar gyfer y rhaglen arloesi a datblygu, sy’n nodi sut mae 
gweithgareddau yr ymgymerir â nhw ar gyfer cynlluniau megis y gronfa her dysgu i gael eu rheoli a’u 
cyflwyno, ac mae hefyd yn cynnwys y trefniadau a sefydlwyd er mwyn i’r cyngor adrodd am ei 
weithgareddau. 
 
O ran cynllun y gronfa her dysgu, mae Llywodraeth y Cynulliad wedi cytuno bod gan y cyngor awdurdod 
dirprwyedig i ddyrannu gwariant i brosiectau sydd â chyllideb o hyd at £500,000 yn ymestyn dros gyfnod 
o hyd at dair blynedd. Rhaid i brosiectau uwchlaw’r terfyn hwn gael cymeradwyaeth gan y Cynulliad 
hefyd. 
 
Mae Llywodraeth y Cynulliad hefyd yn rhoi memorandwm ariannol i’r cyngor, sy’n nodi’r trefniadau o 
ran trefn a rheolaeth ariannol, yr amodau sydd ynghlwm pan fydd cymorth grant neu arian arall yn cael ei 
dalu, trefniadau dirprwyo ac awdurdodi ariannol, a materion eraill. 
 
Mae’r datganiad rheoli a’r memorandwm ariannol i’w gweld yn: 
http://www.wales.gov.uk/subieducationtraining/content/nat-council/national-council-e.htm 
 

Arian ar gyfer y Ddarpariaeth Addysg yn y Sector 16 i 19 oed 
 
Lisa Francis: A wnaiff y Gweinidog ddatganiad ynghylch sut y bydd rhoi llai o arian ar gyfer y 
ddarpariaeth addysg yn y sector 16 i 19 oed yn y Canolbarth yn effeithio ar y boblogaeth mewn ardal lle 
mae tri choleg addysg bellach a 21 ysgol uwchradd? (WAQ32063) 
 
Jane Davidson: Fe’ch cyfeiriaf at fy ateb i WAQ32018. 
 

Therapi Lleferydd 
 
Nick Bourne: Pa ddarpariaeth sydd ar gael mewn ysgolion i blant sydd angen therapi lleferydd? 
(WAQ32879) 
 
Jane Davidson: Nid ydym yn casglu data’n ganolog am y mannau lle y mae therapi lleferydd ar gael. Lle 
mae’r therapi ar gael, dylai ddiwallu anghenion y plentyn a dylai ddilyn y canllawiau yn y cod ymarfer i 
Gymru ar anghenion addysgol arbennig. Materion i’r awdurdodau addysg lleol, arbenigwyr AAA ac 
arbenigwyr iechyd, ysgolion a’u partneriaid statudol benderfynu arnynt yn lleol yw union natur y 
ddarpariaeth AAA a sut y caiff y ddarpariaeth honno ei threfnu a’i chyflwyno. Lle y bydd anghenion 
plentyn yn gofyn am ddarpariaeth benodol, yn cynnwys therapi lleferydd ac iaith, caiff hyn ei gofnodi yn 
natganiad anghenion addysgol arbennig y plentyn lle bo hynny’n briodol. 

Ym mis Gorffennaf 2003, cyhoeddodd y Gweinidog dros Iechyd a Gwasanaethau Cymdeithasol a minnau 
ddogfen ymgynghori ar y cyd am waith grŵp gweithredu ar therapi lleferydd ac iaith a sefydlwyd 
gennym mewn ymateb i bryderon ynglŷn â’r galw cynyddol am wasanaethau therapi lleferydd ac iaith 
yng Nghymru a’r diffyg gweithredu cydgysylltiedig gan yr asiantaethau statudol i gwrdd â’r galw hwn. 
Yr oedd y ddogfen yn cynnwys dros 70 o argymhellion yn ymwneud â chyflwyno’r gwasanaethau hyn yn 
y dyfodol. Croesawyd y ddogfen gan randdeiliaid yn y GIG, y sectorau addysg a gwirfoddol a chan rieni 
a gofalwyr. Daeth dros 180 o ymatebion i law ac mae’r rheini’n cael eu dadansoddi gan swyddogion yn y 
ddwy adran ar hyn o bryd. Byddant yn gweithio’n agos gyda’i gilydd wedyn i ddatblygu cynllun 
gweithredu er mwyn rhoi’r cynigion y cytunir arnynt ar waith. 
 

Cyfanswm Dyled Myfyrwyr yng Nghymru 
 
Nick Bourne: Beth yw cyfanswm dyled myfyrwyr yng Nghymru? (WAQ32889) 
 
Jane Davidson: Nid yw’r mesurau cyffredinol yn ymwneud â chyllid myfyrwyr wedi cael eu datganoli. 
Datgelodd y data diweddaraf a gyhoeddwyd gan yr Adran Addysg a Sgiliau, o’r arolwg o incwm a 
gwariant myfyrwyr, fod cyfartaledd dyled ddisgwyliedig myfyrwyr o bob ffynhonnell, i fyfyrwyr yn 
graddio yn 2002-03, yn £8,666. Nid oes ffigurau ar wahân yn ymdrin â myfyrwyr o Gymru neu fyfyrwyr 
sy’n astudio mewn sefydliadau yng Nghymru. 
 

Manteision Cyflwyno Cynlluniau ‘Bysiau Cerdded’ 
 
Nick Bourne: A oes unrhyw gyngor wedi’i roi i awdurdodau lleol ar fanteision cyflwyno cynlluniau 
‘bysiau cerdded’ er mwyn sicrhau diogelwch plant ysgol? (WAQ32890) 
 
Jane Davidson: Mae bysiau cerdded yn nodwedd reolaidd o gynlluniau a ariannir drwy fenter y 
Cynulliad, Llwybrau Diogel i’r Ysgol. Er nad yw’r Cynulliad wedi rhoi unrhyw ganllawiau penodol i 
awdurdodau addysg lleol am fysiau cerdded, deallaf fod yr awdurdodau lleol hynny yng Nghymru sy’n 
cynnal cynlluniau o’r fath wedi llunio eu canllawiau eu hunain ac wedi eu rhoi i’r ysgolion sy’n cymryd 
rhan. Mae Sustrans, yr elusen dros drafnidiaeth gynaliadwy, wedi cynhyrchu amryw o daflenni 
gwybodaeth am fanteision cerdded i’r ysgol ac mae’r rhain ar gael yn eang. 
 

Peiriannau Gwerthu Mewn Ysgolion 
 
Nick Bourne: Faint o ysgolion yng Nghymru sydd â pheiriannau sy’n gwerthu diodydd pop a chynnyrch 
sydd â lefelau uchel o halen a siwgr? (WAQ32893) 
 
Jane Davidson: Fel yr eglurais yn fy ateb i WAQ32894, nid oes gan Lywodraeth Cynulliad Cymru 
unrhyw gyfrifoldeb dros gynnwys peiriannau gwerthu mewn ysgolion ac nid yw’r wybodaeth a geisir yn 
cael ei chasglu’n ganolog. 
 
Yr ydym ni yn mynd ati i hyrwyddo a chefnogi deiet da a bwyta’n iach ymhlith pobl ifanc drwy amryw o 
fentrau. Mae’r rhain yn cynnwys safonau maethol ar gyfer ciniawau ysgol, treialu brecwastau ysgol am 
ddim mewn ysgolion cynradd a hyrwyddo ymagwedd ysgol gyfan tuag at fwyta’n iach drwy raglenni 
megis rhwydwaith Cymru o ysgolion iach a’r wobr Curiad Calon i ysgolion. 
 

Polisi Ynghylch Peiriannau Gwerthu mewn Ysgolion 
 
Nick Bourne: Beth yw polisi’r Gweinidog ynghylch peiriannau gwerthu mewn ysgolion? (WAQ32894) 
 
Jane Davidson: Nid oes gan Lywodraeth Cynulliad Cymru unrhyw gyfrifoldeb am beiriannau gwerthu 
mewn ysgolion. O dan adran 512 o Ddeddf Addysg 1996, fel y’i diwygiwyd gan Ddeddf Addysg 2002, 
gall awdurdodau addysg lleol ddarparu prydau a lluniaeth arall i ddisgyblion yn yr ysgolion y maent yn eu 
cynnal a rhaid iddynt sicrhau bod yr un peth ar gael ar gyfer disgyblion sydd â hawl i brydau ysgol am 
ddim. 

Mae Llywodraeth Cynulliad Cymru yn cydnabod bod deiet da yn bwysig o ran perfformiad yn yr ysgol ac 
o ran iechyd, ac mae’n cyflwyno amryw o gynlluniau i annog pobl ifanc i fwyta’n iach. Mae hyn yn 
cynnwys lansio prosiect peilot mewn tair ysgol uwchradd yn sir Benfro, fel rhan o gynllun rhwydwaith 
Cymru o ysgolion iach, lle mae peiriannau yn gwerthu cynnyrch iach. Y gobaith yw y bydd y prosiect 
peilot yn gosod sylfaen i argymell rhoi peiriannau gwerthu o’r fath mewn ysgolion ledled Cymru. 
 

Tlodi Myfyrwyr yng Nghymru 
 
Nick Bourne: Pa asesiad sydd wedi’i wneud o dlodi myfyrwyr yng Nghymru, ac a fyddwch yn cyhoeddi 
unrhyw asesiad o’r fath? (WAQ32895) 
 
Jane Davidson: Cyhoeddwyd adroddiad y grŵp ymchwil annibynnol i galedi ymysg myfyrwyr yng 
Nghymru, o dan gadeiryddiaeth yr Athro Teresa Rees, ym mis Mehefin 2001 ac yr oeddwn yn falch o allu 
tywys argymhellion y grŵp yn eu blaen, yn rhannol drwy gyflwyno grant dysgu’r Cynulliad. Bydd grŵp 
Rees yn cael ei ailgynnull yn ddiweddarach eleni i ystyried beth mwy y gellir ei wneud unwaith y 
datganolir cyfrifoldeb llawn am gymorth i fyfyrwyr i’r Cynulliad. 
 

Dyfodol Trefn Gyllido’r Chweched Dosbarth 
 
Nick Bourne: Pryd y bydd y Gweinidog yn gwneud cyhoeddiad ynghylch dyfodol trefn gyllido’r 
chweched dosbarth yng Nghymru a ffurf unrhyw ymgynghoriad y bwriedir ei gynnal? (WAQ32901) 
 
Nick Bourne: Ar ba ffurf y cynhelir yr ymgynghoriadau lleol ar ddyfodol trefn gyllido’r chweched 
dosbarth yng Nghymru? (WAQ32900) 
 
Nick Bourne: Mewn ymgynghoriadau lleol ar ddyfodol drefn gyllido’r chweched dosbarth yng 
Nghymru, a yw’r Gweinidog yn bwriadu sicrhau y bydd prifathro yn gynrychiolydd ar bob corff 
ymgynghori? (WAQ32899) 
 
Jane Davidson: Fe’ch cyfeiriaf at fy atebion ar 19 Chwefror 2004 i WAQ32366 a WAQ32370. Mae 
Llywodraeth y Cynulliad yn gwerthfawrogi’r ymroddiad a’r cyfraniad y mae’r chweched dosbarth yn 
parhau i’w gynnig yn y gwaith o ddarparu dysgu ôl-16. Nid oes gennyf gynlluniau i ymgynghori 
ynghylch, na gwneud cyhoeddiad am, gyllido’r chweched dosbarth, gan mai mater gweithredol i ELWa 
ydyw. 
 

Gwaredu Caeau Chwarae Ysgolion 
 
Nick Bourne: Pa asesiad sy’n cael ei wneud o waredu caeau chwarae ysgolion yng Nghymru? 
(WAQ32960) 
 
Nick Bourne: Beth yw polisi Llywodraeth Cymru o ran gwaredu caeau chwarae ysgolion? (WAQ32961) 
 
Nick Bourne: A oes yna unrhyw gynigion i gynnal archwiliad cenedlaethol o gaeau chwarae ysgolion 
yng Nghymru? (WAQ32962)  
 
Jane Davidson: Nid yw gwerthu caeau chwarae ysgolion yn fater sy’n peri pryder mawr yng Nghymru. 
Er 1998, bu’n rhaid i awdurdodau addysg lleol ymgynghori â Chyngor Chwaraeon Cymru ynghylch 
unrhyw gynigion i waredu caeau chwarae ysgolion lle maent yn berchen ar y tir. Mae’r trefniant hwn yn 
galluogi’r cyngor chwaraeon i asesu’r effaith ar y cyfleusterau sydd ar gael. Rhaid i’r cyrff sy’n gyfrifol 
am ysgolion sefydledig ac ysgolion gwirfoddol a gynorthwyir gael caniatâd Llywodraeth y Cynulliad i 
waredu tir. Ystyrir casglu data am gaeau chwarae fel rhan o’r adolygiad cyfredol o’r ddogfen polisi 
cynllunio, Nodyn Cyngor Technegol 16: ‘Chwaraeon a Hamdden’. 

System yr Adran Addysg a Sgiliau am Gyfnod Interim 
 
Nick Bourne: O ran penderfyniad y Cabinet i gopïo system yr Adran Addysg a Sgiliau am gyfnod 
interim, am ba mor hir y bwriedir i’r cyfnod interim hwn barhau? (WAQ32976) 
 
Jane Davidson: Bydd y Mesur Addysg Uwch yn trosglwyddo’r swyddogaethau perthnasol i’r Cynulliad 
gan ddod i rym o flwyddyn academaidd 2006-07 a bydd myfyrwyr sydd â’u cartref yng Nghymru yn 
derbyn cymorth nad yw’n llai hael nag a fyddent wedi ei dderbyn oddi wrth yr Adran Addysg a Sgiliau. 
Penderfynir ar natur ac amseriad datblygiadau dilynol i system Cymru yng ngoleuni’r astudiaeth 
annibynnol i gymorth i fyfyrwyr a’r polisi o ran ffioedd yng Nghymru yn y tymor hwy, a fydd yn cael ei 
chadeirio gan yr Athro Teresa Rees. Disgwylir i’r adroddiad ddod i law ym mis Mai 2005. 
 

Grantiau Llywodraeth y Cynulliad 
 
Eleanor Burnham: A wnaiff y Gweinidog ddatganiad ar yr amodau sy’n gysylltiedig â grantiau 
Llywodraeth y Cynulliad ar gyfer agor ysgolion ardal yn lle rhai sy’n cau? (WAQ33005) 
 
Jane Davidson: Cynhwysir yr amodau sy’n berthnasol i grantiau’r Cynulliad ar gyfer cynlluniau 
buddsoddi cyfalaf mewn ysgolion yn Rheoliadau Addysg (Grantiau Cyfalaf) (Cymru) 2002. Nid oes 
gofynion penodol yn ymwneud ag ysgolion ‘ardal’. Rhaid i bob cynllun i agor ysgolion yn lle rhai sy’n 
cau, boed y cynlluniau hynny yn cael eu hariannu drwy grant gan y Cynulliad neu ffyrdd eraill, gael yr 
holl gydsyniadau angenrheidiol sy’n ofynnol yn ôl deddfwriaeth. Lle bydd ysgolion yn cael eu hagor yn 
lle rhai sy’n cau, bydd hyn yn aml yn cynnwys gofyniad i gyhoeddi cynigion statudol, sy’n golygu bod yn 
rhaid ymgynghori’n llawn a, lle codir gwrthwynebiadau, y Gweinidog dros Addysg a Dysgu Gydol Oes 
sy’n penderfynu arnynt. 
 

Cwrs Gradd Gwaith Cymdeithasol 
 
Janet Ryder: A fydd cwrs gradd gwaith cymdeithasol ar gael yng ngogledd Cymru cyn 2005 ac os ddim, 
sut fydd hyn yn effeithio ar fyfyrwyr diploma ar hyn o bryd a myfyrwyr sy’n dechrau’u cwrs diploma yn 
2004? (WAQ33216) Trosglwyddwyd i’w ateb gan y Gweinidog dros Iechyd a Gwasanaethau 
Cymdeithasol. 
 
Y Gweinidog dros Iechyd a Gwasanaethau Cymdeithasol (Jane Hutt): Mae’r radd newydd mewn 
gwaith cymdeithasol yn cael ei chyflwyno yng Nghymru o fis Medi 2004. Bydd amseriad cyflwyno’r 
radd newydd yn destun trafodaeth rhwng sefydliadau addysg uwch a’r cyflogwyr sy’n bartneriaid iddynt. 
Hyd nes y cyflwynir cyrsiau gradd newydd, bydd y DipSW yn parhau i fod ar gael a bydd y cymhwyster 
yn parhau i gael ei gydnabod gan gyflogwyr a chan Gyngor Gofal Cymru. 
 

Israddedigion sydd wedi cael eu Datgan yn Fethdalwyr 
 
Nick Bourne: Faint o israddedigion sydd wedi cael eu datgan yn fethdalwyr yng Nghymru ym mhob 
blwyddyn ers 1999? (WAQ33235) 
 
Jane Davidson: Er nad oes data ar gael i ddangos cyfanswm yr israddedigion yng Nghymru sydd wedi 
cael eu datgan yn fethdalwyr, mae’r tabl sydd ynghlwm yn rhoi manylion y myfyrwyr hynny a oedd yn 
derbyn benthyciad myfyriwr ac a ddatganwyd yn fethdalwyr. 
Nifer y benthycwyr yng Nghymru sydd wedi datgan eu hunain yn fethdalwyr, fesul blwyddyn 
 

Blwyddyn fethdalu [1] Nifer y benthycwyr [2][3][4][5] 
1999 6 
2000 16 
2001 22 
2002 21 
2003 48 

Cyfanswm 113 
Troednodiadau: 
[1] Y flwyddyn galendr pryd yr aeth y benthycwr yn fethdalwr. 
[2] Mae’r dyddiad yn dangos nifer y benthycwyr sydd wedi gwneud cais i gwmni benthyciadau myfyrwyr 
am fenthyciad myfyriwr yng nghyswllt pob cwrs AU cymwys. 
[3] Mae’n cynnwys benthycwyr a allai fod wedi neu heb fod wedi graddio o’u cwrs. 
[4] Mae’n cynnwys pob math o fyfyriwr (yn cynnwys TAR—myfyrwyr y dystysgrif addysg i 
raddedigion) 
[5] Mae’r dyddiad yn cynnwys y naill fath a’r llall o fenthyciad—ar batrwm morgais a dibynnol ar 
incwm. 
 
 

Cwestiynau i’r Gweinidog dros yr Amgylchedd, Cynllunio a Chefn Gwlad 
 

Arian Barnett 
 
Helen Mary Jones: A wnaiff y Gweinidog ddatganiad ar symiau canlyniadol Barnett mewn perthynas ag 
arian cyfatebol pe bai’r gweinyddiaethau datganoledig yn pennu lefelau gwahanol i Loegr o ran y cynllun 
modiwleiddio gwirfoddol amaethyddol? (WAQ32823) 
 
Helen Mary Jones: Beth fydd symiau canlyniadol Barnett mewn perthynas ag arian cyfatebol i gynllun 
modiwleiddio gwirfoddol amaethyddol yng Nghymru, os nad yw Lloegr yn gweithredu cynllun o’r fath? 
(WAQ32824) 
 
Helen Mary Jones: Beth fydd symiau canlyniadol Barnett mewn perthynas ag arian cyfatebol i gynllun 
modiwleiddio gwirfoddol amaethyddol yng Nghymru pe bai lefel modiwleiddio gwirfoddol yn 10 y cant, 
a’r lefel modiwleiddio gwirfoddol yn Lloegr yn: 1 y cant, 2 y cant, 3 y cant, 4 y cant, 5 y cant, 6 y cant, 7 
y cant, 8 y cant, 9 y cant, 10 y cant? (WAQ32825) 
 
Y Gweinidog dros yr Amgylchedd, Cynllunio a Chefn Gwlad (Carwyn Jones): Mae arian cyfatebol 
ar gyfer modiwleiddio’r cymorthdaliadau uniongyrchol a delir i ffermwyr yn cael ei drin fel elfen 
ganlyniadol benodol y tu allan i drefniadau fformiwla bloc Barnett. Rhoddwyd £10.5 miliwn ychwanegol 
o arian cyfatebol ar gyfer 2005-06, er bod hyn yn dibynnu’n llwyr ar i’r Cynulliad gyflwyno cynllun 
amaeth-amgylchedd lefel mynediad a ariannir drwy fodiwleiddio a bod angen cymaint â hyn o arian 
cyfatebol ar ei gyfer. Bydd arian cyfatebol ar gyfer y blynyddoedd i ddod yn cael ei ystyried ar y cyd â 
Thrysorlys EM yng nghyd-destun adolygiad o wariant o adrannau Whitehall yn 2004. Bydd angen 
ystyried hefyd effaith cyfundrefn fodiwleiddio orfodol yr UE sy’n dod i rym o 2005 a’r gofynion 
gweithredol manwl nad ydynt eto wedi cael eu pennu mewn rheoliadau gweithredu drafft a gynhyrchwyd 
gan y Comisiwn Ewropeaidd, yn cynnwys y trefniadau ar gyfer cyfraddau modiwleiddio ychwanegol. 
Mae’n rhy gynnar, felly, i geisio bwrw cyfrif o ddyraniadau arian cyfatebol ar gyfer y blynyddoedd i 
ddod. 
 

Taliad Sengl i Ffermwyr 
 
Glyn Davies: Pa sectorau o’r diwydiant amaethyddol yng Nghymru sydd ddim yn gymwys ar gyfer y 
taliad sengl i ffermwyr? (WAQ32837) 
 
Carwyn Jones: Nid yw’r sectorau nad ydynt wedi’u cynnwys yn atodiad 1 at reoliad 1782-03 Cyngor 
Ewrop yn gymwys ar gyfer y taliad sengl i ffermwyr yng Nghymru. Bydd hyn yn cynnwys y sectorau 
moch, dofednod a garddwriaeth. 

Tiroedd Ffermio yng Nghymru a Lloegr 
 
Glyn Davies: Faint o ffermwyr sydd â busnes sy’n cynnwys tiroedd ffermio yng Nghymru ac yn Lloegr? 
(WAQ32838) 
 
Carwyn Jones: Ar hyn o bryd, mae cronfa ddata system integredig gweinyddu a rheoli 2003 am Gymru 
yn nodi 375 o ddaliadau sydd wedi datgan bod ganddynt diroedd ffermio yng Nghymru a Lloegr. Yr 
ydym hefyd yn ymwybodol ar hyn o bryd o 162 o ddaliadau ychwanegol ar gronfa ddata Lloegr sydd, eto, 
yn ffermio tiroedd yng Nghymru a Lloegr. 
 

Taliad Sengl i Ffermwyr (Ffermwyr sydd â Ffermydd ar y Naill Ochr a’r Llall i’r Ffin) 
 
Glyn Davies: Pa drefniadau sydd wedi’u gwneud i gyfrifo’r taliad sengl i ffermwyr ar gyfer ffermwyr 
sydd â ffermydd ar y naill ochr a’r llall i’r ffin? (WAQ32839) 
 
Carwyn Jones: Mae swyddogion o bedair adran amaethyddiaeth y DU yn gweithio’n agos â’i gilydd i 
sefydlu rheolau busnes ar gyfer y ffermwyr hynny sydd â daliadau sy’n pontio ffiniau. Caiff trefniadau eu 
cyhoeddi maes o law. 
 

Ffermwyr Ceirw 
 
Glyn Davies: Faint o ffermwyr ceirw sydd yng Nghymru? (WAQ32840) 
 
Carwyn Jones: Dengys gwybodaeth oddi wrth Gymdeithas y Ceirw fod llai nag 20 o ffermwyr ceirw 
yng Nghymru. 
 

Taliad Sengl i Ffermwyr (Ffermwyr sydd ddim yn Gymwys) 
 
Glyn Davies: Faint o ffermwyr yng Nghymru fydd ddim yn gymwys ar gyfer y taliad sengl i ffermwyr 
oherwydd nad yw’r sectorau yr oeddent yn ffermio ynddynt yn ystod y blynyddoedd cyfeirio yn gymwys 
ar gyfer taliadau’r polisi amaethyddol cyffredin? (WAQ32841) 
 
Carwyn Jones: O’r 24,800 o ddaliadau fferm yng Nghymru, amcangyfrifir ar hyn o bryd mai 4,400 fydd 
y nifer na fydd yn gymwys ar gyfer y taliad sengl i ffermwyr ar y dechrau. Yn bennaf, mae hyn yn 
cynrychioli’r sectorau moch, dofednod a garddwriaeth a daliadau bychain. 
 

Cynlluniau Datblygu Unedol 
 
Owen John Thomas: Pa wrthwynebiadau y mae’r Gweinidog wedi’u gwneud i gynlluniau datblygu 
unedol ynghylch diffygion mewn polisïau yn ymwneud â’r iaith Gymraeg? (WAQ32866) [W] 
 
Carwyn Jones: Bydd fy swyddogion yn cydlynu gwaith Llywodraeth y Cynulliad o graffu ar yr holl 
gynlluniau datblygu unedol sy’n ymddangos yn ystod yr ymgynghori statudol pan fydd awdurdodau 
cynllunio lleol yn ymgynghori â hi. Mae’r holl gynlluniau yn cael eu hystyried mewn perthynas â pholisi 
cynllunio cenedlaethol Llywodraeth y Cynulliad ac mae hyn yn cynnwys polisi ar gefnogi’r iaith 
Gymraeg yn ‘Polisi Cynllunio Cymru’ 2002 sydd hefyd yn cael ei gefnogi gan Nodyn Cyngor Technegol 
20: ‘Yr Iaith Gymraeg—Cynlluniau Datblygu Unedol a Rheoli Cynllunio’ 2000. 
 
Gwneir gwrthwynebiadau lle bydd y cynlluniau datblygu unedol sy’n ymddangos yn gwrthdaro â’r polisi 
cynllunio cenedlaethol heb gyfiawnhad digonol ar sail amgylchiadau lleol. Lle bo gwrthwynebiadau 
pwysig yn parhau i gynllun, mae gan Lywodraeth y Cynulliad bwerau i ymyrryd cyn bod y cynllun yn 
cael ei fabwysiadu.  

Yr Iaith Gymraeg - Cynlluniau Datblygu Unedol a Rheoli Cynllunio 
 
Owen John Thomas: Beth yw goblygiadau adroddiad ymchwil terfynol y consortiwm ar bolisi cynllunio 
Cymru 2002 a Nodyn Cyngor Technegol 20: ‘Yr Iaith Gymraeg—Cynlluniau Datblygu Unedol a Rheoli 
Cynllunio’? (WAQ32867) [W] 
 
Carwyn Jones: Mae Llywodraeth y Cynulliad wedi ymateb i bryderon ynghylch yr anawsterau ymarferol 
y mae awdurdodau wedi’u hwynebu wrth weithredu polisi cynllunio cenedlaethol ar yr iaith Gymraeg ac 
y mae’n rhan o’r ymchwil sy’n cael ei gynnal ar y cyd â nifer o awdurdodau cynllunio lleol a Bwrdd yr 
Iaith Gymraeg. Yr awdurdodau cynllunio lleol a gychwynnodd yr ymchwil. Y bwriad yw cynnig atebion 
ymarferol wrth roi’r polisi cynllunio cenedlaethol ar waith. Wrth gytuno i gymryd rhan yn yr ymchwil 
cytunodd y cyn Weinidog dros yr Amgylchedd, Sue Essex, i ystyried canfyddiadau’r ymchwil. Disgwylir 
y bydd yr adroddiad ymchwil wedi’i gwblhau erbyn mis Mai 2004. 
 

Cefn Gwlad Cymru 
 
Owen John Thomas: Ymhellach i WAQ30762, pa gynnydd sydd gan y Gweinidog i’w adrodd? 
(WAQ32869) [W] 
 
Carwyn Jones: Mae’r adroddiad a’r cynllun gweithredu ar gael ar wefan ‘cefn gwlad’ y Cynulliad a 
lansiwyd yn ddiweddar (http://www.countryside.wales.gov.uk/). Yn ei gyfarfod ar 12 Chwefror cytunodd 
Partneriaeth Wledig Cymru i sefydlu gweithgor i roi’r materion y cyfeiriwyd atynt yn yr adroddiad a’r 
cynllun gweithredu ar waith. Mae’r gwaith o ymgynnull y grŵp hwn ar droed ar hyn o bryd.   
 

Arsyllfa Wledig Cymru 
 
Owen John Thomas: Pa gasgliadau sydd wedi deillio o arsyllfa wledig Cymru a all fod o les i’r iaith 
Gymraeg? (WAQ32871) [W] 
 
Carwyn Jones: Dim hyd yn hyn. Dyfarnwyd contract arsyllfa wledig Cymru i gonsortiwm o brifysgolion 
Caerdydd ac Aberystwyth ym mis Medi 2003. Mae’r arsyllfa ar ran gyntaf ei rhaglen o gasglu tystiolaeth 
ac y mae’r iaith yn rhan o un o’r themâu y bydd yn eu hystyried mewn perthynas â thystiolaeth wledig. 
Bydd hyn yn gymorth i’r iaith gan y bydd yn sail i’r polisïau a fydd yn helpu i hyrwyddo cymunedau 
gwledig cynaliadwy. 
 

Llifogydd Diweddar ac yn y Dyfodol 
 
Nick Bourne: Pa gamau sy’n cael eu cymryd yng Nghymru yn dilyn y llifogydd diweddar er mwyn 
diogelu ardaloedd yn y dyfodol lle gwyddys bod perygl rhag llifogydd? (WAQ32906) 
 
Nick Bourne: A yw holl bwyllgorau llifogydd Cymru yn parhau i weithredu? (WAQ32907) 
 
Nick Bourne: A oes gan yr holl ardaloedd lle gwyddys bod perygl gyflenwad digonol o fagiau tywod 
rhag ofn y bydd llifogydd yn y dyfodol? (WAQ32908) 
 
Carwyn Jones: Mewn ymateb i’r llifogydd penodol a gafwyd ddiwedd Ionawr/dechrau Chwefror mae 
Asiantaeth yr Amgylchedd yn cynnal adolygiad ôl-ddigwyddiad i ganfod pa wersi y gellir eu dysgu. Mae 
Llywodraeth y Cynulliad yn annog awdurdodau gweithredu i ymchwilio i broblemau llifogydd y 
gwyddant amdanynt ac i hyrwyddo mesurau gwella lle bo hynny’n briodol. Gall mesurau o’r fath 
gynnwys darparu systemau atal llifogydd newydd a/neu rai sydd wedi’u huwchraddio, darparu gwell 
gwasanaethau rhybuddio am lifogydd a chodi ymwybyddiaeth yn gyffredinol ymysg y cyhoedd am y 
perygl llifogydd. Mae Llywodraeth y Cynulliad hefyd yn annog awdurdodau cynllunio i osgoi datblygu 
amhriodol o fewn ardaloedd lle mae perygl llifogydd ac yn ddiweddar mae wedi cyhoeddi gwell 
canllawiau cynllunio yn y drafft o nodyn cyngor technegol 15. 

O ran gweithrediad y pwyllgorau atal llifogydd sy’n bodoli’n barod, mae’r rhain wedi gwasanaethu 
Cymru’n dda yn y gorffennol ac mae’r dystiolaeth i’w gweld yn y rhwydwaith eang o amddiffynfeydd 
rhag llifogydd a systemau rhybuddio am lifogydd sy’n bodoli ar draws Cymru. Mae’r 
rhwydweithiau/systemau hyn wedi cael eu profi’n ddirfawr dros y blynyddoedd diwethaf a buont yn 
effeithiol yn lleihau’r difrod a wneir gan lifogydd. Fodd bynnag, mae’r pwyllgorau hyn a’u 
mecanweithiau cyllido wedi bodoli ers blynyddoedd lawer ac yr wyf wrthi’n eu hadolygu ar hyn o bryd i 
weld a oes trefniadau symlach, mwy addas i ymateb i sialensiau’r presennol a’r dyfodol, yn bosibl. 
 
O ran y cyflenwad o fagiau tywod, mater i’r awdurdodau gweithredu, sef Asiantaeth yr Amgylchedd, yr 
awdurdodau lleol a’r byrddau draenio, ymdrin ag ef yw hwn, fel y cyrff gweithredol sy’n gyfrifol am 
gyflenwi’r gwasanaeth amddiffyn rhag llifogydd ar y lefel leol. 
 

Maes y Sioe Frenhinol yn Llanelwedd 
 
Nick Bourne: A yw Llywodraeth Cynulliad Cymru yn rhoi unrhyw gymorth ariannol i faes y Sioe 
Frenhinol yn Llanelwedd? (WAQ32983) 
 
Nick Bourne: A yw Llywodraeth Cynulliad Cymru, neu unrhyw CCNC, yn rhoi cymorth marchnata i 
faes y Sioe Frenhinol yn Llanelwedd? (WAQ32982) 
 
Carwyn Jones: Nid yw Llywodraeth Cynulliad Cymru wedi rhoi unrhyw gymorth ariannol uniongyrchol 
i Gymdeithas Amaethyddol Frenhinol Cymru Cyf. Câi unrhyw gais am gymorth ei ystyried yn erbyn y 
meini prawf dethol sy’n berthnasol i’r rhaglen neu’r cynllun penodol. 
 
Mae Awdurdod Datblygu Cymru wedi cytuno ar becyn nawdd tair blynedd gyda Chymdeithas 
Amaethyddol Frenhinol Cymru. Mae’r pecyn, sy’n werth £60,000 y flwyddyn, yn cynnwys safle parhaol 
i’r WDA ar faes y sioe a chymorth i Sioe Frenhinol Cymru a ffeiriau’r gaeaf a’r gwanwyn tan 2006. 
 
Mae canmlwyddiant y gymdeithas yn cael ei hyrwyddo’n frwd drwy’r cylchgrawn Gwlad. Mae gan y 
Cynulliad a’i bartneriaid yn Nhîm Cymru bresenoldeb sylweddol hefyd yn Sioe Frenhinol Cymru ac yn 
ffair y gaeaf ac mae’r Cynulliad yn cynorthwyo gyda’r gwaith o reoli traffig ar gyfer y sioe. 
 

Cloddio am Dywod a Graean (Dyffryn Wysg) 
 
Nick Bourne: A oes yna unrhyw gynlluniau ar hyn o bryd i gloddio am dywod a graean yn nyffryn 
Wysg? (WAQ32984) 
 
Carwyn Jones: Nid wyf yn ymwybodol o unrhyw gynigion i gloddio am dywod a graean yn nyffryn 
Wysg. Fel mater o drefn, câi ceisiadau o’r fath eu cyflwyno i Gyngor Sir Fynwy fel yr awdurdod 
cynllunio lleol. 
 

Mast Tetra (Llanbadarn Fawr) 
 
Nick Bourne: A yw’r Gweinidog wedi derbyn unrhyw ohebiaeth ynghylch codi mast Tetra yn 
Llanbadarn Fawr yng Ngheredigion? (WAQ32993) 
 
Carwyn Jones: Ydwyf, yr wyf wedi derbyn sylwadau oddi wrth Aelodau Cynulliad. 
 

Y Polisi ar Godi Mastiau Tetra 
 
Nick Bourne: A oes gan Lywodraeth Cynulliad Cymru unrhyw fwriad i newid y polisi ar godi mastiau 
Tetra? (WAQ32994) 
 
Carwyn Jones: Mae’r polisi cynllunio defnydd tir cenedlaethol ar ddatblygiadau telathrebu, a fyddai’n 
cynnwys mastiau Tetra, i’w weld ym mhennod 12 o ‘Bolisi Cynllunio Cymru’, Mawrth 2002, ynghyd â’r 

ychwanegiad yn Nodyn Cyngor Technegol diwygiedig (Cymru) 19: ‘Telathrebu’, Awst 2002. Mae polisi 
cynllunio yn cael ei adolygu’n barhaus, ond nid oes cynigion ar hyn o bryd i newid y polisi hwn. 
 

Codi Mastiau Tetra (Gohebiaeth) 
 
Nick Bourne: A yw’r Gweinidog wedi derbyn unrhyw sylwadau ynghylch codi mastiau Tetra, ac os 
ydyw, a wnaiff y Gweinidog un ai gyhoeddi’r ohebiaeth neu roi amlinelliad o gynnwys yr ohebiaeth? 
(WAQ32995) 
 
Carwyn Jones: Ydwyf, yr wyf wedi derbyn sylwadau am osod mastiau Tetra. Yr oedd y llythyrwyr yn 
pryderu’n bennaf ynglŷn ag effeithiau posibl mastiau o’r fath ar iechyd a mynegodd rhai bryder hefyd 
ynglŷn â’u heffaith debygol ar y tirwedd. 
 

Nwyon Ymbelydrol o Amersham (Effeithio ar Ardaloedd Preswyl) 
 
Jonathan Morgan: A yw’r Gweinidog yn ymwybodol o unrhyw dystiolaeth sy’n awgrymu bod y nwyon 
ymbelydrol o Amersham yn effeithio ar ardaloedd preswyl Radur a Coryton yng ngogledd Caerdydd? 
(WAQ33135) 
 
Carwyn Jones: Mae gwybodaeth am yr effeithiau y mae rhyddhau nwyon ymbelydrol yn eu cael ar fwyd 
a’r amgylchedd gerllaw Caerdydd wedi’i chynnwys yn yr adroddiad ‘Radioactivity in Food and the 
Environment’ a gyhoeddwyd gan Asiantaeth yr Amgylchedd a’r Asiantaeth Safonau Bwyd yn 2002. 
 

Nwyon Ymbelydrol o Amersham (Asiantaeth yr Amgylchedd) 
 
Jonathan Morgan: A yw’r Gweinidog yn ymwybodol bod Asiantaeth yr Amgylchedd wedi rhoi 
trwydded atal a rheoli llygredd sy’n eithrio Amersham ccc yng ngogledd Caerdydd rhag cwrdd â’r 
safonau gofynnol ar gyflymder nwy o’r tŵr? (WAQ33136) 
 
Jonathan Morgan: A wnaiff y Gweinidog gyflwyno sylwadau i Lywodraeth San Steffan, i sicrhau bod 
Asiantaeth yr Amgylchedd yn cael ei chyfarwyddo i weithredu safonau arferol y diwydiant mewn 
perthynas â gollyngiadau Amersham o’i safle yng ngogledd Caerdydd? (WAQ33137) 
 
Carwyn Jones: Defnyddir tŵr Amersham ccc i ryddhau gwastraff ymbelydrol a chaiff ei reoleiddio o dan 
Ddeddf Sylweddau Ymbelydrol 1993. Ar sail adran 2 o Reoliadau Atal a Rheoli Llygredd (Cymru a 
Lloegr) 2000 fel y’u diwygiwyd, nid yw’n cael ei gynnwys o fewn y gofynion caniatáu. Mae materion yn 
ymwneud ag effeithiau rhyddhau deunyddiau ymbelydrol, yn cynnwys cyflymder rhyddhau gollyngiadau 
nwyol, yn cael eu hystyried yn nogfen benderfynu arfaethedig yr asiantaeth ar amrywio’r caniatâd i 
ryddhau gwastraff ymbelydrol o Amersham ccc. Mae’r ddogfen o fy mlaen ar hyn o bryd. Nid oes 
unrhyw sail imi gyfeirio hyn at Lywodraeth y DU. 
 

Cynlluniau y Gellir eu Hariannu o Biler 2 
 
Helen Mary Jones: A wnaiff y Gweinidog ddatganiad ynghylch pa gynlluniau y gellir eu hariannu o 
biler 2? (WAQ33138) 
 
Carwyn Jones: Mae’r cynlluniau sy’n gymwys ar hyn o bryd i gael eu cydariannu o dan elfen datblygu 
gwledig cymorth y polisi amaethyddol cyffredin—a elwir yr ail biler—wedi’u rhestru yn rheoliad 
1257/1999 CE, ac maent yn cynnwys buddsoddi mewn daliadau amaethyddol, sefydlu ffermwyr ifanc, 
hyfforddiant, ymddeol yn gynnar, cymorth i ardaloedd llai ffafriol, amaeth-amgylchedd, gwella’r modd o 
brosesu a marchnata cynnyrch amaethyddol, coedwigaeth a chyfres o fesurau’n ymwneud â datblygu 
gwledig ehangach. Bydd mesurau pellach yn ymwneud â bodloni safonau, marchnata cynnyrch o safon a 
gwasanaethau cynghori ffermwyr yn gymwys i gael eu cydariannu ar ôl gweithredu’r cytundeb i 
ddiwygio’r PAC. Mater i’r aelod wladwriaethau, a’r awdurdodau rheoli o fewn yr aelod wladwriaethau, 
yw penderfynu, fel rhan o’u cynlluniau datblygu gwledig, pa rai o’r mesurau hyn i’w rhoi ar waith. 

Cyfleoedd am Arian Cyfatebol 

 
Helen Mary Jones: A wnaiff y Gweinidog ddatganiad ar y cyfleoedd am arian cyfatebol sy’n bodoli ar 
gyfer y gronfa genedlaethol, yr amlen genedlaethol a modiwleiddio gwirfoddol? (WAQ33139) 
 
Carwyn Jones: Dim ond yng nghyd-destun modiwleiddio taliadau i ffermwyr o dan biler 1 o gyfundrefn 
y PAC y mae arian cyfatebol yn berthnasol. Mae’r adnodd sydd wedi’i fodiwleiddio, gydag arian 
cyfatebol yn gefn iddo, yn gwireddu amryw o raglenni o dan gynllun datblygu gwledig Cymru. 
 

Y Gronfa Genedlaethol, yr Amlen Genedlaethol a Modiwleiddio Gwirfoddol 
 
Helen Mary Jones: A wnaiff y Gweinidog egluro pa gynlluniau y gellir eu hariannu o fewn y gronfa 
genedlaethol, yr amlen genedlaethol a modiwleiddio gwirfoddol? (WAQ33140) 
 
Carwyn Jones: O ran modiwleiddio, fe’ch cyfeiriaf at fy ateb i WAQ33138. 
 
Mae’r gronfa genedlaethol a’r amlen genedlaethol yn elfennau o becyn diwygio’r PAC 2003 y darperir 
amdanynt o dan reoliad 1782-03 CE. Byddaf yn ymgynghori am gynigion i ystyried sut y gallai’r gronfa 
a’r amlen weithredu yng Nghymru o 2005. 
 

Fferm Wynt yn Ystrad Fflur 
 
Nick Bourne: A wnaiff y Gweinidog roi’r wybodaeth ddiweddaraf am y cais i adeiladu fferm wynt fawr 
yn ardal Ystrad Fflur ar ffiniau sir Faesyfed a Cheredigion? (WAQ33229) Trosglwyddwyd i’w ateb gan y 
Gweinidog dros Ddatblygu Economaidd a Thrafnidiaeth. 
 
Y Gweinidog dros Ddatblygu Economaidd a Thrafnidiaeth (Andrew Davies): Mae’n ymddangos bod 
pobl yn ymwybodol o fferm wynt arfaethedig yn y rhanbarth a nodir gennych, ond ni chredaf bod cais 
cynllunio ffurfiol wedi cael ei gyflwyno i’r awdurdodau perthnasol. Pe câi cais ei wneud, yr awdurdod 
lleol fyddai’n penderfynu arno pe bai’n llai na 50MW o ran maint, ond pe bai’n fwy na 50MW yr Adran 
Masnach a Diwydiant fyddai’n penderfynu arno. 
 
 

Cwestiynau i’r Gweinidog Cyllid 
 

Ymddeoliadau o Awdurdodau Lleol 
 
Nick Bourne: Faint o ymddeoliadau o awdurdodau lleol sydd ar sail afiechyd ymhob blwyddyn ers 1999, 
a beth yw cyfanswm cost y rhain i awdurdodau lleol? (WAQ32885) 
 
Y Gweinidog Cyllid (Sue Essex): Nid yw’r wybodaeth hon gan Lywodraeth Cynulliad Cymru. 
 

Lwfansau Cynghorwyr yng Nghaerdydd 
 
Jonathan Morgan: Pa sylwadau yr ydych chi wedi’u derbyn mewn perthynas â’r frwydr sy’n parhau 
rhwng Cyngor Sir Caerdydd a’r archwilydd dosbarth ynghylch lwfansau cynghorwyr? (WAQ32910) 
 
Sue Essex: Yr wyf wedi derbyn sylwadau ar y mater hwn o un ffynhonnell.  
 

Cost Anfon Gohebiaeth Gweinidogion at Aelodau Cynulliad 
 
Alun Cairns: Faint o arian sydd wedi’i wario ar dâl y post brenhinol ar gyfer postio gohebiaeth i AC 
oddi wrth Weinidogion a swyddogion Llywodraeth y Cynulliad? (WAQ32913) 

Sue Essex: Mae mwyafrif helaeth y post ar gyfer ACau yn cael ei roi yn eu tyllau colomennod yn adeilad 
y Cynulliad Cenedlaethol yn y bae, ac nid oes cost uniongyrchol am hynny. Mae nifer fach o ACau wedi 
gofyn am i’w post gael ei anfon i’w hetholaethau, ac mae’r post yn cael ei anfon at rai Aelodau yn ystod 
toriadau. Fodd bynnag, nid yw hyn yn cael ei gofnodi ac ni ellir canfod y gost, felly. 
 

Cronfa i Ymladd Troseddu 
 
David Lloyd: Faint o gyllid ychwanegol y mae’r Swyddfa Gartref wedi’i ddarparu ar gyfer y gronfa 
gwerth £100 miliwn i ymladd troseddu yng Nghymru? (WAQ33129) Trosglwyddwyd i’w ateb gan y 
Gweinidog dros Gyfiawnder Cymdeithasol ac Adfywio. 
 
Y Gweinidog dros Gyfiawnder Cymdeithasol ac Adfywio (Edwina Hart): Dim ond arian o eiddo’r 
Cynulliad Cenedlaethol sydd yn y gronfa ymladd troseddu ac mae’n tynnu amryw raglenni grant ynghyd 
yn un pecyn â ffocws pendant. 
 

Dodrefn ar gyfer Adeilad Newydd y Cynulliad 
 
Nick Bourne: A wnaiff hi nodi faint yn union o’r contract £6 miliwn ar gyfer dodrefn fydd yn cael ei 
wario ar adeilad newydd y Cynulliad? (WAQ33144) 
 
Sue Essex: Ni allaf ddatgelu’r amcangyfrif cost hwn am y rhesymau a nodwyd yn fy ateb i OAQ32714. 
 

Cost Hysbysebu Swydd y Cwnsler Cyffredinol 
 
Glyn Davies: Beth oedd cost lawn hysbysebu swydd y Cwnsler Cyffredinol? (WAQ33179) 
 
Sue Essex: Yr oedd y gost o hysbysebu swydd y Cwnsler Cyffredinol yn £15,500 heb gynnwys TAW. 
 

Dyfarndaliadau am Wasanaeth a Roddwyd 
 
William Graham: A wnaiff y Gweinidog gadarnhau pa bryd y cyhoeddir rhestr o’r cynghorwyr fydd 
wedi derbyn dyfarndaliadau am wasanaeth a roddwyd? (WAQ33183) 
 
Sue Essex: Nid yw Llywodraeth Cynulliad Cymru yn bwriadu cyhoeddi rhestr o’r cynghorwyr hynny 
sydd wedi gwneud cais am ddyfarndaliad am wasanaeth a roddwyd na rhestr o’r rhai sydd wedi cael 
dyfarndaliadau o’r fath. Y rheswm syml am hyn yw mai mater ydyw i’r awdurdodau lleol sy’n cymryd 
rhan yn y cynllun dyfarndaliadau am wasanaeth a roddwyd. Wedi dweud hynny, yr wyf yn canmol yr 
awdurdodau hynny sydd eisoes wedi cyhoeddi enwau’r cynghorwyr sydd wedi gwneud cais am 
ddyfarndaliad. Mae cyhoeddi’r enwau yn bwysig er mwyn i’r cyhoedd fod yn ymwybodol o’r seddau a 
fydd yn wag oherwydd y rhai sy’n cael dyfarndaliad am wasanaeth a roddwyd. 
 

Llywodraeth Gabinet Cynghorau Lleol 
 
Peter Black: Pa gynlluniau sydd gan y Gweinidog i adolygu llwyddiant llywodraeth gabinet cynghorau 
lleol? (WAQ33187) 
 
Sue Essex: Yr wyf yn disgwyl am ganlyniadau ymchwiliad y Pwyllgor Llywodraeth Leol a 
Gwasanaethau Cyhoeddus i weithrediad y strwythurau gwleidyddol newydd o fewn llywodraeth leol. 
Wedyn, ystyrir ei ganfyddiadau a’i argymhellion. 
 

Craffu o fewn Cynghorau Lleol 
 
Peter Black: Pa gynlluniau sydd ganddi i adolygu effeithiolrwydd craffu o fewn cynghorau lleol? 
(WAQ33188) 

Sue Essex: Fe’ch cyfeiriaf at yr ateb i’ch cwestiwn ysgrifenedig blaenorol, WAQ33187. 
 

Swydd y Cwnsler Cyffredinol 
 
Glyn Davies: Ym mha gyhoeddiadau yr hysbysebwyd swydd y Cwnsler Cyffredinol, faint oedd y gost ac 
a oes unrhyw gynlluniau i ail-hysbysebu’r swydd? (WAQ33208) 
 
Sue Essex: Hysbysebwyd y swydd yn The Sunday Times ac yn The Lawyer. Fe’ch cyfeiriaf at ddatganiad 
llafar y Prif Weinidog ar 9 Mawrth 2004. 
 

Grant Cyfleusterau i’r Anabl 
 
Rhodri Glyn Thomas: A wnaiff y Gweinidog ddatganiad ar yr amrywiadau yn y ffordd y mae gwahanol 
awdurdodau lleol yn cyfrifo tendrau ar gyfer grant cyfleusterau i’r anabl? (WAQ33251) Trosglwyddwyd 
i’w ateb gan y Gweinidog dros Gyfiawnder Cymdeithasol ac Adfywio. 
 
Y Gweinidog dros Gyfiawnder Cymdeithasol ac Adfywio (Edwina Hart): Mae gan awdurdodau lleol 
ganllawiau ar gadw rhestrau o adeiladwyr dibynadwy i ymgymryd â gwaith addasu. Fodd bynnag, yn y 
pen draw, mater i’r awdurdodau unigol i’w ystyried yn unol â’u blaenoriaethau lleol yw gweinyddu a 
phrosesu’r system grantiau cyfleusterau i’r anabl. 
 

Grant Cyfleusterau i’r Anabl (Argaeledd Cronfeydd yn ôl Disgresiwn) 
 
Rhodri Glyn Thomas: A wnaiff y Gweinidog ddatganiad ar y cronfeydd yn ôl disgresiwn sydd ar gael ar 
gyfer grant cyfleusterau i’r anabl pan fo cyfanswm y costau’n fwy na £30,000? (WAQ33252) 
Trosglwyddwyd i’w ateb gan y Gweinidog dros Gyfiawnder Cymdeithasol ac Adfywio. 
 
Edwina Hart: Yn sgîl cyflwyno Gorchymyn Diwygio Rheoleiddio (Cymorth Tai) (Cymru a Lloegr) 
2002, mae gan yr awdurdodau lleol fwy o hyblygrwydd i ddarparu cymorth y tu hwnt i’r cyfyngiad 
gorfodol o £30,000 ar grantiau cyfleusterau i’r anabl. Bydd y manylion sut y maent yn bwriadu darparu’r 
cymorth hwn yn cael eu cynnwys ym mholisïau adnewyddu tai yr awdurdodau lleol unigol. 
 

Hwyluster Cael Grant Cyfleusterau i’r Anabl 
 
Rhodri Glyn Thomas: A wnaiff y Gweinidog ddatganiad ynghylch pa mor hawdd yw cael grant 
cyfleusterau i’r anabl yn holl siroedd Cymru? (WAQ33253) Trosglwyddwyd i’w ateb gan y Gweinidog 
dros Gyfiawnder Cymdeithasol ac Adfywio. 
 
Edwina Hart: Mater i’r awdurdodau lleol yn llwyr yw gweinyddu’r system grantiau cyfleusterau i’r 
anabl. Mae’r grant yn hawl orfodol ac nid yw’r adnoddau a roddir gan y Cynulliad wedi’u clustnodi. 
Mater i’r awdurdodau lleol yw targedu adnoddau er mwyn darparu grantiau cyfleusterau i’r anabl yn unol 
â’r pwysau a’r blaenoriaethau yn lleol. 
 
 

Cwestiynau i’r Gweinidog dros Iechyd a Gwasanaethau Cymdeithasol 
 

Buddsoddiad Cyfalaf mewn Rhaglenni Adeiladu Ysbytai 
 

Alun Cairns: Ymhellach at WAQ28023, a wnaiff y Gweinidog roi crynodeb o'r gwariant gwirioneddol 
a'r gwariant tybiedig i’r ymddiriedolaethau. (WAQ29083) 
 
Ateb terfynol yn dilyn ateb dros dro a gyhoeddwyd ar 27 Hydref 2003.    
 
Y Gweinidog dros Iechyd a Gwasanaethau Cymdeithasol (Jane Hutt): Ymddiheuraf am yr oedi hir o 
ran darparu’r wybodaeth y gofynasoch amdani. Mae hyn yn bennaf oherwydd yr angen i gasglu 

gwybodaeth sy’n cwmpasu nifer o flynyddoedd o niferoedd o ffynonellau gwahanol a phrinder staff o 
fewn yr uned sy’n gyfrifol am gydlynu’r ateb o fewn y grŵp iechyd.  
 
Mae’r tabl isod yn darparu dadansoddiad o’r gwariant gwirioneddol rhwng 1999-2000 a 2002-03. 
Nodwch fod gwariant y flwyddyn olaf (2002-03) yn wahanol i’r hyn a nodais yn fy ateb ysgrifenedig i chi 
ar gyfer WAQ28023, gan fod y ffigurau isod yn cynnwys, er mwyn cael ffigurau cyflawn, wariant sy’n 
ymwneud ag arian cyfalaf gwerth dros £10 miliwn y bu i mi ei ryddhau yn y flwyddyn uwchlaw’r 
gyllideb wreiddiol.  
 
Ymddiriedolaeth 1999-2000 

£m 
2000-01 
£m 

2001-02 
£m 

2002-03  
£m 

Bro Morgannwg 0.600 0.400 4.850 10.062
Caerdydd a’r Fro 9.798 5.563 7.303 4.616
Sir Gaerfyrddin 0 0 3.784 4.264
Ceredigion 0.450 0 3.069 0.580
Conwy a Sir 
Ddinbych  
 

9.170 0.479 4.050 1.307

Gwent 1.801 1.182 7.099 3.946
Gogledd-
ddwyrain Cymru 

1.176 0.322 3.962 1.172

Gogledd 
Morgannwg 

2.048 2.800 2.017 5.756

De-orllewin 
Cymru 

0.580 0.130 2.605 3.642

Sir Benfro a 
Derwen 

0 0 1.640 3.071

Pontypridd a 
Rhondda 

26.765 3.631 3.185 6.972

Powys 0.300 0.422 2.368 3.253
Abertawe 0.650 0.050 10.699 14.462
Felindre 1.824 0.760 0.734 0.701
Ambiwlans 0 0 3.650 0.16
CYFANSWM 55.162 15.739 61.015 63.964
 
Mae’r tabl canlynol yn rhoi manylion y gwariant arfaethedig ar gyfer y flwyddyn ariannol gyfredol hyd at 
2006-07. Dylech nodi mai ffigurau dangosol yn unig yw’r rhain ac y gellir eu diwygio yn dibynnu ar 
gymeradwyo achosion busnes eraill a llithro posibl o ran rhaglenni adeiladu.  
 
Ymddiriedolaeth 2003-04  

£m 
2004-05 
£m 

2005-06 
£m 

2006-07 
£m 

2007-08 
£m 

Bro Morgannwg 11.939 1.823 0 0 0 
Caerdydd a’r Fro 2.653 10.957 3.142 0 0 
Sir Gaerfyrddin 6.590 5.655 0.867 3.750 0.340 
Ceredigion 0 0.950 0 0 0 
Conwy a Sir 
Ddinbych 

2.716 6.664 1.033 0.014 0 

Gwent 0.243 5.271 4.558 17.859 18.133 
Gogledd-orllewin 
Cymru 

6.830 7.696 7.055 12.842 7.442 

Gogledd 
Morgannwg 

4.806 6.220 12.300 14.350 19.000 

Gogledd-orllewin 
Cymru 

2.261 10.081 6.923 0.400 0 

Sir Benfro a 
Derwen 

6.635 5.548 3.294 0 0 

Pontypridd a 
Rhondda 

6.480 6.087 17.205 28.605 11.940

BILl Powys 0 0 0 0 0
Abertawe 9.999 7.008 4.262 0.572 0
Felindre 0.815 1.900 0 0 0
Ambiwlans 0 1.916 3.611 0.797 0.389
CYFANSWM 61.967 77.776 64.250 79.189 57.244
 

Atal Dr Bernard Charnley o’i Swydd (Dyddiad) 
 
Jonathan Morgan: Ar ba ddyddiad y penderfynodd y Gweinidog beidio â bwrw ymlaen â chynnal 
ymchwiliad i benderfyniad Ymddiriedolaeth GIG Gogledd Morgannwg i atal Dr Bernard Charnley o’i 
swydd? (WAQ32873) 
 
Jane Hutt: Cadarnhawyd mewn llythyr i Kirsty Williams AC, dyddiedig 29 Chwefror 2000, na fyddai 
ymchwiliad cyhoeddus yn cael ei gynnal i atal Dr Bernard Charnley o’i swydd. 
 

Atal Dr Bernard Charnley o’i Swydd  
 
Jonathan Morgan: Pa drafodaethau a gafodd y Gweinidog gyda chadeirydd a/neu brif weithredwr 
Ymddiriedolaeth GIG Gogledd Morgannwg ynghylch atal Dr Bernard Charnley o’i swydd, cyn 
penderfynu gwyrdroi’r penderfyniad i gynnal ymchwiliad? (WAQ32874) 
 
Jane Hutt: Nid wyf wedi cael trafodaethau o’r fath. Mae’r holl drafodaethau am achos Dr Bernard 
Charnley wedi digwydd ar lefel swyddogion. 
 

Ymddiriedolaeth GIG Gogledd Morgannwg (Cadeirydd Presennol) 
 
Jonathan Morgan: Ar ba ddyddiad y cafodd penodiad cadeirydd presennol Ymddiriedolaeth GIG 
Gogledd Morgannwg ei gadarnhau? (WAQ32875) 
 
Jane Hutt: Cyhoeddais benodiad Jill Penn, cadeirydd Ymddiriedolaeth GIG Gogledd Morgannwg, am 
gyfnod o dair blynedd ar 14 Tachwedd 2000. Dechreuodd ei chyfnod yn y swydd ar 1 Ionawr 2001. 
 

Therapi Lleferydd (Darpariaeth yn Nwyrain Powys) 
 
Nick Bourne: Pa ddarpariaeth a geir yn nwyrain Powys ar gyfer therapi lleferydd? (WAQ32880) 
 
Jane Hutt: Mae’r cyfrifoldeb am ddiwallu anghenion therapi lleferydd poblogaeth dwyrain Powys yn 
gorffwys gyda Bwrdd Iechyd Lleol Powys. Ar hyn o bryd mae prinder therapyddion lleferydd ac iaith ym 
mhob rhan o Gymru. Ym mis Awst 2002, sefydlodd y Gweinidog dros Addysg a Dysgu Gydol Oes a 
minnau grŵp gweithredu therapi lleferydd ac iaith i roi cyngor inni ynghylch y materion o bwys ac i 
argymell ffordd ymlaen. Mae’r grŵp hwn yn cynnwys ymarferwyr, gweithwyr proffesiynol, swyddogion, 
cymdeithasau gwirfoddol a chyrff rhieni. 
 
Fis Gorffennaf y llynedd, lansiwyd dogfen ymgynghori gennym wedi’i seilio ar gyngor y grŵp 
gweithredu therapi lleferydd ac iaith. Daeth y cyfnod ymgynghori i ben ar 31 Hydref 2003. Yr oeddem yn 
hapus iawn â’r ymateb enfawr a gawsom i’r ymgynghoriad, ac mae’r ymatebion yn cael eu dadansoddi ar 
hyn o bryd. Bwriadwn gyhoeddi canllawiau am ddyfodol therapi lleferydd ac iaith cyn gynted ag y bydd 
y gwaith hwn wedi cael ei gwblhau. 

Ambiwlansys Awyr 
 
Nick Bourne: Pa ddarpariaeth sydd wedi’i gwneud yn y flwyddyn gyfredol i gefnogi ambiwlansys awyr 
Cymru, a pha gefnogaeth ydych chi’n bwriadu ei rhoi iddynt dros y tair blynedd nesaf? (WAQ32887) 
 
Jane Hutt: Mae Llywodraeth Cynulliad Cymru wedi darparu £100,000 yn y flwyddyn gyfredol i dalu 
costau parafeddygon yr ambiwlans awyr yn ne Cymru am flwyddyn lawn, ynghyd â chostau’r ambiwlans 
awyr yng ngogledd Cymru am ran o’r flwyddyn. Mae hwn yn gyllid rheolaidd a bydd ar gael i dalu’r 
costau yn y dyfodol gyda Chomisiwn Iechyd Cymru yn talu unrhyw gostau am barafeddygon uwchlaw’r 
swm hwn. Bydd y gost o redeg y ddau ambiwlans awyr yn parhau i gael ei thalu o roddion elusennol, fel 
sy’n digwydd gyda’r gwasanaethau ambiwlansys awyr yn Lloegr. 
 

Gwybodaeth am Faeth 
 
Nick Bourne: Beth mae’r Gweinidog yn ei wneud i wella safon y wybodaeth am faeth? (WAQ32888) 
 
Jane Hutt: Fel y cydnabuwyd drwy ddatblygu ‘Bwyd a Lles’, a lansiwyd gennyf ym mis Chwefror 2003, 
mae angen gwella’r ymwybyddiaeth o faeth. Mae’r cynllun gweithredu sy’n sail i ‘Bwyd a Lles’ yn 
cynnwys amrywiaeth eang o argymhellion i godi ymwybyddiaeth ar lefel y boblogaeth a hefyd o fewn 
grwpiau penodol y rhoddir blaenoriaeth iddynt. Mae’r rhain yn cynnwys: 
• datblygu ymgyrch addysg gyhoeddus i hyrwyddo bwyta’n iach i’r cyhoedd 
• cynhyrchu a dosbarthu amrywiaeth o ddeunyddiau addysg i’w defnyddio mewn ysgolion cynradd ac 

uwchradd 
• datblygu ‘Get Cooking’ er mwyn gwella gwybodaeth oedolion ifanc am baratoi bwyd a bwyta’n iach 
• hyrwyddo gwybodaeth am fwyta’n iach mewn gweithleoedd, ac mewn mannau eraill drwy’r safon 

gorfforaethol 
• adolygu y cynnwys sy’n ymdrin â maeth mewn rhaglenni addysg a hyfforddiant i weithwyr 

proffesiynol iechyd y cyhoedd yng Nghymru 
• datblygu rhwydwaith a chronfa ddata am faeth, a 
• chynhyrchu adnoddau addysg am fwyta’n iach sydd wedi’u cynllunio’n benodol ar gyfer grwpiau y 

rhoddir blaenoriaeth iddynt. Mae hyn wedi cynnwys amryw o ddeunyddiau am faeth wrth ddiddyfnu, 
gogyfer â’r boblogaeth yn gyffredinol a grwpiau lleiafrifoedd ethnig. 

 
Mae angen hefyd i fwydydd gael eu labelu’n well ac yn gliriach. Ar lefel y DU, mae’r Llywodraeth yn 
pwyso am reolau gan yr UE i’w gwneud yn ofynnol i gael labelau maeth cynhwysfawr ar unrhyw 
fwydydd sydd wedi’u pacio’n barod, ac am newidiadau i wneud labelau’n haws i’w deall ac i 
adlewyrchu’n well y wybodaeth sy’n bwysig i ddefnyddwyr. Mae’r comisiwn wedi nodi ei fod yn 
bwriadu mabwysiadu polisi i ddiwygio’r rheolau cyfredol ar labelau maeth yn ystod 2004. 
 

Cyfarwyddeb Amser Gweithio Ewrop 
 
Nick Bourne: Pa gynlluniau sydd gan y Gweinidog i fynd i’r afael ag effaith cyfarwyddeb amser 
gweithio Ewrop ar y gwasanaeth iechyd yng Nghymru? (WAQ32892) 
 
Jane Hutt: Rhaid i oblygiadau ymestyn cyfarwyddeb amser gweithio Ewrop i gynnwys meddygon o dan 
hyfforddiant gael eu hystyried ochr yn ochr ag elfennau eraill o’r agenda foderneiddio a’r adnoddau 
ariannol sydd ar gael. Mae’r ymddiriedolaethau eisoes yn cyflwyno newidiadau sylweddol yn eu ffyrdd o 
weithio ac yn ystyried sut y bydd angen ailgyflunio gwasanaethau er mwyn cydymffurfio â’r 
gyfarwyddeb. 

Iechyd Plant Ysgol 
 
Nick Bourne: A oes gennych unrhyw gynlluniau i gynnal astudiaeth gynhwysfawr o iechyd plant ysgol 
yng Nghymru? (WAQ32896) 
 
Jane Hutt: Mae Llywodraeth y Cynulliad yn cynnal arolwg o iechyd plant 11 i 16 oed yng Nghymru bob 
dwy flynedd: yr astudiaeth ymddygiad iechyd ymysg plant o oed ysgol. Mae Cymru wedi cymryd rhan yn 
yr astudiaeth gydweithredol hon a gynhelir gan Sefydliad Iechyd y Byd er 1986, a thrafodwyd y 
canlyniadau dros y cyfnod rhwng 1986 a 2000 mewn Cyfarfod Llawn ym mis Ebrill 2002. Mae’r arolwg 
yn cael ei gynnal hefyd mewn gwledydd ar draws Ewrop a Gogledd America ac mae’r adroddiad 
diweddaraf yn cynnwys canfyddiadau rhyngwladol i fod i gael ei gyhoeddi yng ngwanwyn 2004 gan 
swyddfa ranbarthol Sefydliad Iechyd y Byd yn Ewrop. Mae’r gwaith ar astudiaeth 2004 ymddygiad 
iechyd ymysg plant oed ysgol yng Nghymru yn mynd rhagddo. 
 
Yn ogystal, caiff rhywfaint o wybodaeth am iechyd plant ei chasglu drwy arolwg iechyd Cymru ac mae 
astudiaeth ddichonoldeb yn cael ei chomisiynu i ystyried sut y gellid datblygu’r elfen hon o’r arolwg 
ymhellach. 
 

Cadw Enwau Cleifion a Chofnodion Meddygol 
 
Nick Bourne: A wnaiff y Gweinidog ddatganiad ar yr awgrymiadau ynghylch darpariaethau’r Ddeddf 
Diogelu Data 1998 a pha un a yw’r darpariaethau hyn yn ei gwneud yn anodd i’r GIG gadw enwau 
cleifion a chofnodion meddygol? (WAQ32909) 
 
Jane Hutt: Nid yw Deddf Diogelu Data 1998 yn rhwystr rhag casglu, cadw na dinistrio data. Mae’r wyth 
egwyddor yn y Ddeddf wedi rhoi mwy o bwyslais ar i reolwyr data barchu bywydau preifat unigolion 
drwy sicrhau bod gwybodaeth bersonol yn cael ei rheoli’n gyfreithiol. 
 
Argymhellion adroddiad Caldicott a Deddf Diogelu Data 1998 sy’n rheoli cyfrinachedd cleifion a’r hawl i 
weld cofnodion meddygol o fewn y GIG yng Nghymru. Caiff cofnodion iechyd eu cadw a’u dinistrio yn 
unol â’r canllawiau arferion da ac mae safonau gofynnol wedi’u nodi mewn canllawiau a gyhoeddwyd yn 
2000—‘For the Record’. Mae Llywodraeth Cynulliad Cymru yn gweithio gyda gweithwyr iechyd 
proffesiynol a chyrff partner i wella safonau cofnodion meddygol a’r trefniadau rhannu gwybodaeth. 
 

Adran Iechyd a Gwasanaethau Cymdeithasol y Cynulliad ym Mharc Cathays 
 
Jonathan Morgan: Faint o amser, ar gyfartaledd, y mae gweision sifil o bob gradd wedi’i dreulio yn 
Adran Iechyd a Gwasanaethau Cymdeithasol y Cynulliad ym mharc Cathays dros y pedair blynedd 
diwethaf, ac a wnaiff y Gweinidog roi’r manylion blynyddol fesul gradd? (WAQ32912) 
 
Jane Hutt: Mae materion staffio manwl yn cael eu dirprwyo i’r Ysgrifennydd Parhaol, ond deallaf nad 
oes gwybodaeth yn y ffurf hon yn cael ei chadw’n ganolog. 
 

Cynllun Bwydydd Lles 
 
Lorraine Barrett: A all y Gweinidog dros Iechyd a Gwasanaethau Cymdeithasol gadarnhau y bydd y 
newidiadau arfaethedig i’r cynllun bwydydd lles yn digwydd yng Nghymru ac, os felly, pryd y mae’r 
Gweinidog yn rhagweld y caiff y rheoliadau hyn eu rhoi ar waith? (WAQ32955) 
 
Jane Hutt: Nid yw’r cynllun bwyd a lles presennol sy’n cael ei weinyddu gan yr Adran Iechyd, wedi’i 
ddatganoli. Ymgynghorir yn llawn â Llywodraeth Cynulliad Cymru ynglŷn â’r newidiadau arfaethedig i’r 
cynllun Cychwyn Iach. Er mwyn diwygio’r cynllun bwyd lles, yr oedd yn rhaid diwygio’r ddeddfwriaeth 
sylfaenol sy’n ei reoli. Gwnaed hyn drwy Ddeddf Iechyd a Gofal Cymdeithasol (Iechyd Cymunedol a 
Safonau) 2003, a gafodd Gydsyniad Brenhinol cyn y Nadolig. Yr oedd y Ddeddf yn cynnwys darpariaeth 

i alluogi’r Cynulliad i wneud ei reoliadau ei hun i ragnodi am ba fwydydd y gellid cyfnewid y talebau. Y 
bwriad yw cyhoeddi’r rheoliadau drafft at ddibenion ymgynghori tua diwedd y gwanwyn. 
 

Triniaeth ar gyfer Cyn-aelodau o’r Lluoedd Arfog 
 
Nick Bourne: A wnaiff y Gweinidog siarad ag Ymddiriedolaeth Wrecsam Maelor ynghylch darparu 
triniaeth frys i gyn-aelod o’r gwarchodlu Cymreig, Mark Pemberton? (WAQ32959) 
 
Jane Hutt: Yr wyf am sicrhau bod y rhai sydd â hawl i driniaeth fel mater o flaenoriaeth am eu bod yn 
gyn-aelodau o’r lluoedd arfog yn cael triniaeth yn unol â’r canllawiau. Mae fy swyddogion wedi trafod y 
mater hwn gyda’r ymddiriedolaeth. 
 

Annog Pobl i Fyw yn Iach 
 
Nick Bourne: Pa gamau y mae’r Gweinidog yn eu cymryd i annog pobl i fyw yn iach? (WAQ32977) 
 
Jane Hutt: Mae Llywodraeth y Cynulliad wedi nodi ei dull strategol o hyrwyddo ffyrdd mwy iach o fyw 
yn ein dogfen ymgynghori ‘Lles yng Nghymru’. Ymdrinnir â materion penodol yn ymwneud â ffyrdd o 
fyw yn y strategaeth ar faeth, ‘Bwyd a Lles’, yn y cynllun gweithredu ar ffyrdd iach a gweithgar o fyw ac 
yn y fframwaith strategol i hyrwyddo iechyd rhywiol. Yr ydym yn gweithredu ar hyn o bryd i fynd i’r 
afael ag atal ysmygu a chael pobl i roi’r gorau i ysmygu, iechyd rhywiol, bwyta’n iach a gweithgarwch 
corfforol mewn amryw fannau, yn cynnwys ysgolion, y gweithle a’r gymuned. 
 

Cylchlythyron y Gwasanaeth Iechyd 
 
Jonathan Morgan: Sawl cylchlythyr gwasanaeth iechyd a ddosbarthwyd yn a)1999, b)2000, c)2001, 
ch)2002, d)2003 ac dd) hyd yma? (WAQ32996) 
 
Jane Hutt: Mae’r wybodaeth wedi’i chynnwys yn y tabl canlynol. 
 

Blwyddyn Nifer y cylchlythyron a ddosbarthwyd gan y gwasanaeth iechyd  
1999 188 
2000 116 
2001 110 
2002 137 
2003 127 
2004 tan y presennol 11 

 
Cylchlythyron y Gwasanaeth Iechyd (Cost Deunyddiau Ysgrifennu) 

 
Jonathan Morgan: Faint o arian sy’n cael ei wario ar ddeunydd ysgrifennu er mwyn paratoi un 
cylchlythyr gwasanaeth iechyd sy’n cael ei ddosbarthu? (WAQ32997) 
 
Jane Hutt: Yr unig gost o ran deunyddiau ysgrifennu sy’n gysylltiedig â chylchlythyr iechyd yng 
Nghymru yw llungopïo, ac mae’r gost honno’n amrywio yn ôl nifer y tudalennau a nifer y rhai sy’n ei 
dderbyn. Caiff pob cylchlythyr iechyd yng Nghymru ei anfon at restr graidd o ryw 100 o sefydliadau, yn 
cynnwys ymddiriedolaethau’r GIG, y byrddau iechyd lleol a’r awdurdodau lleol, ynghyd ag unrhyw gyrff 
eraill sy’n berthnasol i’r pwnc. Fel arfer, mae cylchlythyr iechyd yng Nghymru yn cynnwys sawl tudalen, 
er eu bod yn amrywio llawer. 
 

Adran Iechyd a Gwasanaethau Cymdeithasol y Cynulliad (Cost Deunyddiau Ysgrifennu) 
 
Jonathan Morgan: Beth yw cyfanswm cost deunyddiau ysgrifennu Adran Iechyd a Gwasanaethau 
Cymdeithasol y Cynulliad, ac a wnaiff y Gweinidog restru’r costau fesul blwyddyn? (WAQ32998) 

Jane Hutt: Nodir cyfanswm y gwariant ar ddeunyddiau ysgrifennu a archebwyd drwy gontractwr 
deunyddiau ysgrifennu’r Cynulliad am 2002-03 a’r flwyddyn gyfredol, fel yr oedd ar 31 Ionawr 2004, 
wedi’i rannu rhwng Adran GIG Cymru a’r Adran Polisi Cymdeithasol, yn y tabl isod. 
 
Blwyddyn AGIGC APC Cyfanswm y Gwariant Cyfun 
2002-03 £59,917 £10,056 £69,973 
Gwariant hyd at 31 Ionawr 2004 £62,683 £9,118 £71,801 

 
Gordewdra ym Mlaenau Gwent 

 
Laura Anne Jones: A wnaiff y Gweinidog sylwadau ynghylch yr ymchwil diweddar sy’n nodi bod 
Blaenau Gwent ymhlith 10 ardal waethaf y DU o ran gordewdra? (WAQ32999) 
 
Jane Hutt: Mae gordewdra yn cael ei gydnabod fel problem fawr gan Sefydliad Iechyd y Byd, yn 
enwedig yn y gwledydd datblygedig. Mae nifer yr achosion o ordewdra wedi cynyddu yn y DU dros yr 20 
mlynedd diwethaf ac mae tuedd gyffelyb wedi dod yn amlwg yng Nghymru. Mae hefyd gwahaniaethau 
clir rhwng y dosbarthiadau cymdeithasol o ran gorbwysedd a gordewdra, gyda’r cyfraddau uchaf ymysg 
grwpiau o dan anfantais gymdeithasol. 
 
Er mwyn mynd i’r afael â gordewdra yng Nghymru, mae cynyddu’r niferoedd sy’n mabwysiadu deiet 
iach ac annog gweithgarwch corfforol yn uchel ar agenda’r Cynulliad. Drwy ‘Bwyd a Lles’—y 
strategaeth genedlaethol ar faeth i Gymru, yr ydym yn gweithredu nifer o raglenni i wella deiet pobl yng 
Nghymru. Cafodd y cynllun gweithredu hwn ei ddatblygu gan yr Asiantaeth Safonau Bwyd mewn 
partneriaeth â Llywodraeth Cynulliad Cymru. Un o’r naw argymhelliad ynddo yw atal a rheoli 
gorbwysedd a gordewdra. Yn ogystal, mae cynllun gweithredu Llywodraeth Cynulliad Cymru ar ffyrdd 
iach a gweithgar o fyw a ‘Dringo’n Uwch’—y strategaeth ymgynghori ar gyfer chwaraeon a 
gweithgareddau hamdden egnïol—yn ceisio cynyddu’r cyfleoedd i bawb yng Nghymru fod yn fwy 
gweithgar yn gorfforol. 
 
Yr ydym yn gweithio gyda BBC Cymru ar hyn o bryd ar ymgyrch gweithredu cymdeithasol i fynd i’r 
afael â gorbwysedd a gordewdra. Bydd yn dechrau ddiwedd y mis hwn gyda chyfres o raglenni arloesol, 
a’r mis nesaf cynhelir cyfres o sioeau teithiol ar draws Cymru. Y nod yw annog y teulu cyfan i fwyta’n 
fwy iach a chynyddu eu gweithgarwch corfforol. Bydd y sioeau teithiol a’r hysbysebu oddi ar yr awyr yn 
canolbwyntio’n arbennig ar ardaloedd Cymunedau yn Gyntaf.  
 
Mae’r gronfa anghydraddoldebau iechyd yn cynorthwyo prosiect i fynd i’r afael â gordewdra ym 
Mlaenau Gwent. Mae’r prosiect yn cynnig rhaglen 10 wythnos i annog cleientiaid i ymgymryd ag 
ymarfer corfforol yn rheolaidd ac i gynnal yr ymarfer hwnnw. Ategir y dosbarthiadau wythnosol gan 
arddangosiadau coginio a chyngor ar roi’r gorau i ysmygu, lle bo hynny’n briodol. Mae dros 230 o bobl 
wedi elwa o’r rhaglen hon erbyn hyn. Mae’r prosiect hefyd wedi bod yn fodd i sefydlu clinig gordewdra 
arbenigol wythnosol yn ysbyty Glynebwy a, hyd yma, mae 32 o gleifion wedi bod i’r clinig. Ar 
gyfartaledd, mae’r wyth person a fu’n mynychu’r grŵp cymorth dilynol yn rheolaidd wedi colli 8 kg a 
rhyngddynt maent wedi colli 64 kg, sy’n cyfateb i faint person arall. 
 
Yn gynharach eleni, darperais dros £500,000 drwy’r cynllun grantiau hybu iechyd bwyd a ffitrwydd, i 
ddarparu cymorth ariannol i brosiectau cymunedol sy’n annog ffyrdd mwy gweithgar o fyw a/neu fwyta’n 
fwy iach. Yr oedd hyn yn cynnwys grant i dîm y Gwasanaeth Iechyd Cyhoeddus Cenedlaethol ym 
Mlaenau Gwent i’w helpu i gynhyrchu taflenni ar gyfer rhieni ym Mlaenau Gwent ar ddarparu pecynnau 
bwyd iach ar gyfer cinio ysgol, er mwyn hyrwyddo ciniawau iach i blant ysgol gynradd. 
 

Dioddef Clefyd Niwronau Motor 
 
Brynle Williams: A wnaiff y Gweinidog nodi pa gamau y mae Llywodraeth Cynulliad Cymru yn eu 
cymryd i wella bywydau pobl sy’n dioddef clefyd niwronau motor yng Nghymru? (WAQ33002) 

Jane Hutt: Fe’ch cyfeiriaf at fy ateb i WAQ32644. 
 

Gwasanaethau Cartrefi Gofal 
 
Laura Anne Jones: A wnaiff y Gweinidog ddatganiad ynghylch yr adroddiadau y gall fod yn rhaid i 
Gyngor Sir Fynwy gwtogi gwasanaethau cartrefi gofal oherwydd bod y cyngor wedi gorwario? 
(WAQ33130) 
 
Jane Hutt: Mae Cyngor Sir Fynwy yn gyfrifol am asesu’r anghenion a chomisiynu gwasanaethau gofal i 
ddiwallu’r anghenion hynny a aseswyd o fewn yr ardal y mae’n ei gwasanaethu. Mater i’r awdurdod lleol 
yw penderfynu ar ei feini prawf cymhwyso o fewn y ddeddfwriaeth sy’n bodoli a chanllawiau’r Cynulliad 
Cenedlaethol. Mater i’r awdurdod lleol hefyd yw gosod a rheoli ei gyllidebau er mwyn cyflawni ei 
rwymedigaethau statudol. 
 

Brechiad MMR 
 
Alun Cairns: A wnaiff y Gweinidog gyhoeddi niferoedd y plant sydd wedi cael brechiad y frech goch, 
clwy’r pennau a rwbela, a hynny ar lefel leol ledled Cymru ym mhob un o’r pum mlynedd diwethaf? 
(WAQ33134) 
 
Jane Hutt: Ar hyn o bryd, Gwasanaeth Iechyd Cyhoeddus Cenedlaethol Cymru sy’n goruchwylio’r 
niferoedd sy’n manteisio ar y gwasanaeth imiwneiddio yng Nghymru. Gellir cyrchu at ddata ar lefel y 
byrddau iechyd lleol drwy wefan y Gwasanaeth Iechyd Cyhoeddus Cenedlaethol 
http://www.wales.nhs.uk/w-index.cfm 
 
Mae’r data am y pum mlynedd diwethaf ynghlwm at eich sylw. Maent yn dangos y cyfraddau sydd wedi 
cael brechiad MMR ar draws ardaloedd pob un o’r 22 bwrdd iechyd lleol. Data wedi’i amcangyfrif yw 
hwn, yn dyrannu plant i fyrddau iechyd lleol ar sail cod post eu cartref. Gan nad oes cod post i’w gael i 
bob plentyn, efallai y bydd y cyfraddau i Gymru gyfan fymryn yn wahanol i’r data o’r rhaglen frechu 
sydd wedi’i gwerthuso’n gyflym—y warchodaeth frechu—sy’n ddadansoddiad o’r holl blant sy’n byw 
yng Nghymru. 
 
Niferoedd y plant <24 mis sydd wedi cael eu brechu (y cant) 
Brechiad MMR 1998-99 1999-2000 2000-01 2001-02 2002-03 
Blaenau Gwent 90.7 90.3 91.9 91.2 89.2 
Pen-y-bont ar Ogwr 94.3 90.8 91.7 88.9 84.8 
Caerffili 88.2 86.0 89.1 86.7 86.9 
Caerdydd 92.9 90.5 91.6 89.8 88.1 
Sir Gaerfyrddin 89.5 83.1 85.7 81.7 81.1 
Ceredigion 91.2 86.2 90.2 86.7 85 
Conwy 91.5 88.1 90.4 88.0 84.6 
Sir Ddinbych 88.4 87.5 87.9 85.7 80.1 
Sir y Fflint 90.6 86.9 88.3 81.8 78.2 
Gwynedd 93.2 90.9 90.5 89.0 87.3 
Ynys Môn  95.8 92.5 93.8 88.6 87.6 
Merthyr Tudful 89.8 87.9 91.1 87.4 88.7 
Sir Fynwy 89.9 89.7 91.4 88.2 83.5 
Castell-nedd Port Talbot 91.9 85.0 85.5 78.5 71.2 
Casnewydd 90.9 89.0 90.2 87.7 85.1 
Sir Benfro 91.1 88.1 89.0 82.5 83.8 
Powys 89.3 87.0 88.5 84.3 82 

Rhondda Cynon Taf 91.0 88.0 91.4 88.7 86.9 
Abertawe 91.7 81.2 81.0 77.7 71.9 
Bro Morgannwg 91.6 89.6 93.0 88.8 86.7 
Tor-faen 92.2 90.3 92.8 91.8 89.3 
Wrecsam 91.2 88.5 83.8 81.1 82.3 
Cymru 91.2 87.7 89.1 85.6 83.2 
Ffynhonnell: HealthShow 2003 (Atebion Iechyd Cymru) 
 

Uned y Galon yn Ysbyty Treforys 
 
Rhodri Glyn Thomas: A yw’r Gweinidog yn gwybod am unrhyw ymchwiliad i fwlio yn uned y galon 
yn Ysbyty Treforys, ac os felly, a wnaiff ddatgan yn union pryd y cafodd wybod am hyn, a datgan sut y 
gwnaeth ymateb i’r ymchwiliad? (WAQ33141) 
 
Jane Hutt: Yn dilyn ymholiadau gan y wasg yn ddiweddar, fe’m hysbyswyd bod pryderon wedi codi yn 
Ymddiriedolaeth GIG Abertawe ynglŷn â honiadau o fwlio a bod yr ymddiriedolaeth yn ymchwilio’n 
briodol i’r rhain. Materion mewnol i’r cyflogwyr yw cwynion fel hyn ac ni fyddwn yn disgwyl cael fy 
hysbysu amdanynt. 
 

Rhestrau Aros ar gyfer Pob Math o Driniaeth 
 
Nick Bourne: A oes ffigurau ar gael sy’n cymharu perfformiad y gwasanaeth iechyd yn Lloegr â Chymru 
o ran maint rhestrau aros ar gyfer pob math o driniaethau, ac, os felly, a wnaiff y Gweinidog gyhoeddi’r 
wybodaeth? (WAQ33149) 
 
Jane Hutt: Mae’r dulliau a ddefnyddir gan Gymru a Lloegr yn wahanol a chofnodir rhestrau aros mewn 
ffyrdd tra gwahanol, felly nid yw’n bosibl i Lywodraeth Cynulliad Cymru gymharu rhestrau aros yn 
uniongyrchol. Fodd bynnag, yn ‘Regional Trends 38’, cyhoeddodd y Swyddfa Ystadegau Genedlaethol 
gymhariaeth ar draws y DU o’r canrannau o bobl a oedd yn aros ar 31 Mawrth 2003 o fewn gwahanol 
fandiau amser. Mae i’w gweld ar: 
http://www.statistics.gov.uk/statbase/ssdataset.asp?vlnk=7776&More=Y. Mae cymariaethau perfformio 
eraill i’r gwasanaeth iechyd ar draws y DU wedi cael eu cyhoeddi yn ‘Ystadegau Iechyd Cymru 2003’, 
sy’n cynnwys nifer y cleifion sy’n cael eu trin fesul 1,000 o boblogaeth.  
 

Perfformiad y Gwasanaeth Iechyd 
 
Nick Bourne: Pa drafodaethau y mae’r Gweinidog wedi’u cael gyda San Steffan ynghylch perfformiad y 
gwasanaeth iechyd yng Nghymru? (WAQ33150) 
 
Jane Hutt: Yr wyf yn cael trafodaethau rheolaidd gydag Ysgrifennydd Gwladol Cymru ynglŷn ag iechyd 
a gofal cymdeithasol yng Nghymru, sy’n cynnwys amseroedd aros a materion perfformiad pan fo 
hynny’n berthnasol. 
 

Lleihau Rhestrau Aros 
 
Nick Bourne: A yw’r Gweinidog wedi cynnal trafodaethau gyda’i chyd-Weinidogion yn yr Alban 
ynghylch ceisio lleihau rhestrau aros yng Nghymru? (WAQ33151) 
 
Jane Hutt: Nid wyf wedi cynnal unrhyw drafodaethau o’r fath. 
 



 

 39

Byrddau Iechyd Lleol (Costau) 
 
Nick Bourne: Beth yw’r gost hyd yma o gyflwyno byrddau iechyd lleol yng Nghymru a beth a ragwelir 
yw’r costau sydd ar ôl? (WAQ33152) 
 
Jane Hutt: Y costau sydd i’w priodoli’n uniongyrchol i gyflwyno’r byrddau iechyd lleol yw’r costau am 
redeg y byrddau cysgodol, recriwtio, hyfforddiant a datblygu sefydliadol, a swyddfeydd a thechnoleg 
gwybodaeth. Mae’r gwariant a wynebwyd gan Adran GIG Cymru yn erbyn y categorïau hyn yn £2.2 
miliwn. Ni ragwelir bod unrhyw gostau ar ôl.  
 

Byrddau Iechyd Lleol (Cost Rhedeg) 
 
Nick Bourne: Beth yw cost flynyddol rhedeg byrddau iechyd lleol Cymru? (WAQ33153) 
 
Jane Hutt: Ar gyfer 2003-04, £44.1 miliwn yw cyllideb costau rhedeg blynyddol y byrddau iechyd lleol. 
Mae hyn yn cynnwys £18.4 miliwn gogyfer â chostau rhedeg y ganolfan gwasanaethau busnes. 
 

Terfynau Amser a Thargedau ar gyfer Ateb Gohebiaeth 
 
Kirsty Williams: Faint o amser y mae’r Gweinidog yn caniatáu iddi’i hun er mwyn ateb gohebiaeth a 
sawl gwaith y mae wedi methu â chadw at yr amser hwnnw? (WAQ33217) 
 
Kirsty Williams: Pa dargedau y mae’r Gweinidog wedi’u pennu ar gyfer bodloni dyddiadau gohebiaeth a 
sawl gwaith y mae wedi methu â bodloni’r targedau hynny? (WAQ33218) 
 
Jane Hutt: Er nad oes targedau na therfynau amser wedi’u pennu ar gyfer ymateb i ohebiaeth, yr arfer 
yw y bydd swyddogion yn prosesu gohebiaeth o fewn 17 diwrnod gwaith. Yr wyf wedi ymateb i ryw 61 y 
cant o’m gohebiaeth weinidogol o fewn 17 diwrnod gwaith. 
 

Yr Amser a Gymerwyd ar Gyfartaledd cyn Ymateb i Lythyron 
 
Kirsty Williams: Ar gyfartaledd, faint o amser y mae’r Gweinidog wedi ei dreulio cyn ymateb i 
lythyron? (WAQ33219) 
 
Jane Hutt: Dau ddiwrnod gwaith ar bymtheg. 
 

Cleifion GIG sydd ar Restrau Practisau Deintyddol 
 
Nick Bourne: Ar gyfartaledd, faint o gleifion GIG sydd ar restrau practisau deintyddol, a hynny fel 
canran o gyfanswm cyfartalog nifer y cleifion sydd ar y rhestrau hyn? (WAQ33236) 
 
Jane Hutt: Mater i’r practis unigol dan sylw yw nifer y cleifion preifat ar restr practis deintyddol. O 
ganlyniad, nid yw’r data hwn yn cael ei gadw’n ganolog. 
 
Mae ymarferwyr deintyddol cyffredinol yn gontractwyr annibynnol ac maent yn rhydd felly i benderfynu 
pwy i’w drin a pha un i wneud hynny o dan y GIG ynteu drwy drefniant preifat. Mae rhestr practis yn aml 
yn cynnwys cymysgedd o’r ddau. Mae’r mecanwaith a ddefnyddir gan y bwrdd ymarfer deintyddol i dalu 
deintyddion am drin cleifion y GIG yn cipio data rhifiadol sy’n nodi nifer y cleifion cofrestredig yng 
Nghymru sy’n cael gofal deintyddol o dan y GIG. Ar 31 Rhagfyr 2003, yr oedd 50.7 y cant o boblogaeth 
Cymru wedi cofrestru gyda deintydd GIG. 
 

Annog Pobl Ifanc i Beidio ag Ysmygu 
 
Nick Bourne: Pa fesurau sydd ar waith i annog pobl ifanc i beidio ag ysmygu? (WAQ33238) 

Jane Hutt: Dengys ymchwil bod mynd ati i ysmygu yn broses gymhleth ac na fydd unrhyw ddull 
ymyrryd unigol yn llwyddo gyda phob person ifanc. Ystod o ymyriadau cydgysylltiedig yw’r ffordd orau 
o ddelio ag ysmygu a phobl ifanc, gyda’r rhain yn gweithio gyda’i gilydd mewn modd synergaidd. 
 
Mae Llywodraeth Cynulliad Cymru yn cynnig ystod gydlynus o gynlluniau sydd wedi’u seilio ar 
dystiolaeth, sy’n cael eu targedu’n ofalus at bobl ifanc o wahanol oedrannau. Mae’r cynlluniau canlynol 
yn mynd law yn llaw â gweithgareddau lleol: 
 
Atal Ysmygu 
 
• Arwyddion mwg—adnodd ar gyfer addysg atal ysmygu yn yr  ysgol gynradd, i ddisgyblion rhwng 

tair ac 11 oed. Cafodd yr adnodd hwn ei ddatblygu gan grŵp o arbenigwyr hybu iechyd ac athrawon. 
Mae’n cynnig pedwar modiwl sydd wedi’u targedu’n ofalus at ddisgyblion o wahanol oedrannau. 
Darperir deunyddiau i’w defnyddio mewn gwersi mathemateg ac iaith. Cafodd yr adnodd ei 
ddosbarthu i ysgolion yn ystod tymhorau’r gwanwyn a’r haf 2003. 

• Bygiau baco!—i blant wyth i 11 oed. Lansiwyd clwb newydd Bygiau Baco! yn swyddogol ym mis 
Gorffennaf 2000. Ar hyn o bryd mae dros 8,000 o aelodau. Caiff aelodau eu recriwtio o dymor y 
gwanwyn ym mlwyddyn 4, sef plant wyth i naw oed, yn yr ysgol gynradd hyd at dymor y gwanwyn 
ym mlwyddyn 5, sef plant naw i 10 oed. Daw’r aelodaeth i ben wrth i’r plant drosglwyddo i’r ysgol 
uwchradd yn 11 oed. Anelir y clwb at blant yn eu cartrefi a gwneir y recriwtio drwy’r ysgolion a 
sefydliadau eraill priodol. Yn gefn i’r cylchlythyron cenedlaethol ceir digwyddiadau a drefnir yn 
lleol. 

• Cystadleuaeth dosbarth di-fwg—ar ôl cyrraedd yr ysgol uwchradd, cynigir y cyfle i ddisgyblion i 
gymryd rhan mewn cystadleuaeth dosbarth di-fwg ym mlynyddoedd 7 ac 8, sef 11 i 13 oed. Mae hyn 
yn rhan o fenter Ewropeaidd sydd ar hyn o bryd yn cynnwys 14 o wledydd. Mae’r disgyblion yn 
ymgeisio fel dosbarth, ac yn addunedu i beidio ag ysmygu drwy gydol cyfnod y gystadleuaeth, sef 
pum mis. Mae gwobrau ar ffurf arian yn cael eu dyfarnu i’r ysgol ar ôl tri, pedwar a phum mis, drwy 
gyfrwng raffl. Mae’r gystadleuaeth yn ei seithfed blwyddyn ac ar hyn o bryd mae dros 13,000 o bobl 
ifanc mewn dros 100 o ysgolion yn cymryd rhan. 

• Pynciau llosg—mae’r adnodd hwn yn edrych ar ysmygu fel mater cymdeithasol, ac mae wedi ei 
fwriadu i gael ei ddefnyddio mewn amryw o bynciau, yn arbennig Saesneg, Cymraeg ac addysg 
bersonol a chymdeithasol. Mae’r pecyn yn cynnwys modiwlau sydd wedi’u hanelu at yr holl grwpiau 
oedran mewn ysgolion uwchradd i ddisgyblion 11 i 18 oed. Fe’i cyhoeddwyd yn wreiddiol yn 1999 
ac mae’n cael ei ddiweddaru ar hyn o bryd.  

• Grwpiau Atal Tybaco—grŵp a sefydlir mewn ysgol uwchradd i benderfynu beth y mae angen ei 
wneud ynglŷn ag ysmygu yn yr ardal leol dan sylw yw grŵp atal tybaco. Mae disgyblion, athrawon, 
swyddogion hybu iechyd, swyddogion safonau masnach a busnesau lleol yn bartneriaid cydradd yn y 
grŵp. Mae deg ysgol wedi treialu’r syniad ac mae cyngor ar gael i eraill sy’n dymuno rhoi cynnig 
arno. 

• e.ysgol.iach—mae ein gwefan hybu iechyd ar gyfer ysgolion yn cynnwys eitemau am faterion tybaco 
i’r sectorau cynradd ac uwchradd, http://www.eysgoliach.org.uk/ 

 
Rhoi Gorau i Ysmygu ymysg Pobl Ifanc 
 
• Gad Hi—ymgyrch aml-gyfrwng—mae cyfres o hysbysebion sy’n targedu ysmygwyr y mae’r arfer 

wedi cael gafael da ynddynt, yn y grŵp oedran 13 i 15 oed, wedi cael eu datblygu ar gyfer y radio, y 
teledu a’r sinema. Mae’r hysbysebion yn canolbwyntio ar y croen ar gyfer menywod ifanc ac ar 
ffitrwydd ar gyfer dynion ifanc. Mae’r hysbysebion yn cyfeirio pobl ifanc at y llinell gymorth rhoi’r 
gorau i ysmygu, ac at wefan http://www.stub.org.uk/alt/asp/default.asp?PageName=3 

 
• Gwasanaethau peilot rhoi’r gorau i ysmygu ar gyfer pobl ifanc—sefydlwyd wyth gwasanaeth 

peilot rhoi’r gorau i ysmygu ar gyfer pobl ifanc ar draws Cymru i sicrhau y byddai’r rheini sydd â’r 
symbyliad i roi’r gorau iddi yn cael cefnogaeth addas, gan gynnwys gwasanaeth cwnsela grŵp a 

deunyddiau hunan-gymorth. Mae’r cynlluniau peilot llwyddiannus yn fodelau o arferion da ar gyfer 
gwaith pellach. 

 
Ysmygu mewn Adeiladau Cyhoeddus 

 
Nick Bourne: Beth yw polisi Llywodraeth Cymru ar ysmygu mewn adeiladau cyhoeddus yng Nghymru? 
(WAQ33239) 
 
Jane Hutt: Mae Llywodraeth Cynulliad Cymru yn cydnabod y niwed y mae cysylltiad â mwg tybaco yn 
yr amgylchedd yn ei achosi. Mae ymchwil wedi dangos cysylltiadau achosol rhwng ysmygu goddefol a 
chanser yr ysgyfaint, clefyd y galon a gwaethygu cyflyrau megis asthma a broncitis cronig. Ymysg yr 
effeithiau difrifol ar blant mae pwysau geni ysgafn, asthma a symptomau anadlu cronig eraill. Am y 
rhesymau hyn, mae Llywodraeth y Cynulliad yn awyddus i annog adeiladau cyhoeddus di-fwg. 
 
Fis Rhagfyr y llynedd cyflwynodd y Farwnes Finlay o Landaf Fesur Aelod preifat yn Nhŷ’r Arglwyddi 
sy’n ceisio pwerau i’r Cynulliad i wahardd ysmygu mewn mannau cyhoeddus yng Nghymru. Cafodd y 
Mesur ei Ail Ddarlleniad yn gynharach eleni ac mae wedi cael ei gyfeirio at Bwyllgor o’r Tŷ Cyfan. Mae 
Llywodraeth y Cynulliad yn cefnogi ysbryd y Mesur. 
 
 

Cwestiynau i’r Gweinidog dros Gyfiawnder Cymdeithasol ac Adfywio  
 

Marwolaethau o Ganlyniad i Alcohol 
 
Nick Bourne: Beth y mae’r Gweinidog yn ei wneud i leihau marwolaethau o ganlyniad i alcohol yng 
Nghymru? (WAQ32886) 
 
Y Gweinidog dros Gyfiawnder Cymdeithasol ac Adfywio (Edwina Hart): Mae mynd i’r afael â 
chamddefnyddio alcohol yn ogystal â chyffuriau yn bwysig iawn i Lywodraeth Cynulliad Cymru. Dyna 
pam y mae strategaeth camddefnyddio sylweddau Cymru yn cynnwys alcohol ac yn ceisio hyrwyddo 
yfed synhwyrol yng nghyd-destun ffordd iach o fyw. Mae’r cyfrifoldeb am fynd i’r afael â 
chamddefnyddio sylweddau ar lefel leol yn nwylo’r 22 partneriaeth diogelwch cymunedol yng Nghymru. 
 

Prosiectau i Ailsefydlu Pobl a fu’n Gaeth i Gyffuriau ac Alcohol 
 
Brynle Williams: A wnaiff y Gweinidog roi manylion am yr arian sydd wedi’i ddyrannu ar gyfer 
prosiectau i ailsefydlu pobl a fu’n gaeth i gyffuriau am bob blwyddyn oddi ar 1999? (WAQ32950)  
 
Brynle Williams: A wnaiff y Gweinidog roi manylion am yr arian sydd wedi’i ddyrannu ar gyfer 
prosiectau sy’n rhoi cymorth i unigolion sydd wedi cwblhau cyrsiau i ailsefydlu pobl a fu’n gaeth i 
gyffuriau am bob blwyddyn oddi ar 1999? (WAQ32951)  
 
Brynle Williams: A wnaiff y Gweinidog roi manylion am yr arian sydd wedi’i ddyrannu ar gyfer 
prosiectau i ailsefydlu pobl a fu’n gaeth i alcohol am bob blwyddyn oddi ar 1999? (WAQ32952)  
 
Brynle Williams: A wnaiff y Gweinidog roi manylion am yr arian sydd wedi’i ddyrannu ar gyfer 
prosiectau sy’n rhoi cymorth i unigolion sydd wedi cwblhau cyrsiau i ailsefydlu pobl a fu’n gaeth i 
alcohol am bob blwyddyn oddi ar 1999? (WAQ32953) 
 
Edwina Hart: Cyn mis Ebrill 2003, yr oedd y cyfrifoldeb am ddyrannu’r gronfa trin cyffuriau ac alcohol 
yng ngofal y timau gweithredu ar gyffuriau ac alcohol ac nid yw’r wybodaeth yn cael ei chadw’n 
ganolog. Mae manylion ar gael am flwyddyn ariannol 2003-04 yn sgîl cyflwyno’r trefniadau newydd ar 1 
Ebrill 2003, ac ysgrifennaf atoch cyn gynted ag y bydd y manylion wedi cael eu casglu ynghyd ar 
ddiwedd y flwyddyn ariannol hon. 

Is-swyddfeydd Post Trefol a Gwledig 
 
Nick Bourne: Pa sylwadau y mae wedi’r Gweinidog wedi’u cyflwyno i’w chydweithwyr yn San Steffan 
ynghylch dyfodol is-swyddfeydd post trefol a gwledig yng Nghymru? (WAQ32958) 
 
Edwina Hart: Yr wyf wedi ysgrifennu at y Gwir Anrh Patricia Hewitt AS, yr Ysgrifennydd Gwladol 
dros Fasnach a Diwydiant, i fynegi fy amheuon, ac i gefnogi cais Cadeirydd y Pwyllgor Cyfiawnder 
Cymdeithasol ac Adfywio am i swyddogion yr Adran Masnach a Diwydiant fynychu’r Pwyllgor i drafod 
ailddyfeisio’r rhwydwaith trefol ynghyd â dyfodol y rhwydwaith swyddfeydd post gwledig. Mae’r 
swyddogion yn dal i gysylltu â’r Adran Masnach a Diwydiant ac adrannau eraill i drafod cynnal 
rhwydwaith dichonadwy o swyddfeydd post yng Nghymru. Mae hyn yn ychwanegol at y cyswllt arferol â 
Gweinidogion Swyddfa Cymru ar faterion yn ymwneud â chyfrifoldebau Llywodraeth y DU. 
 

Darpariaeth Teledu Cylch Cyfyng 
 
Nick Bourne: A wnaiff y Gweinidog amlinellu pa ddarpariaeth o ran teledu cylch cyfyng sydd wedi’i 
wneud, gyda chymorth Llywodraeth Cynulliad Cymru, drwy Gymru yn y flwyddyn ariannol ddiwethaf, 
os o gwbl? (WAQ32979) 
 
Edwina Hart: Yn 2002-03, talodd Llywodraeth Cynulliad Cymru grant o £2,111,939 i bartneriaethau 
diogelwch cymunedol ar gyfer darparu teledu cylch cyfyng yng Nghymru. Cafodd y grantiau eu pennu 
drwy gylchoedd ariannu cystadleuol y gwahoddwyd y partneriaethau i gyd i ymgeisio ynddynt. 
 

Cyffuriau ym Mhowys 
 
Nick Bourne: Pa gymorth y mae Llywodraeth Cynulliad Cymru yn ei ddarparu tuag at rwystro defnyddio 
cyffuriau ym Mhowys? (WAQ32980) 
 
Edwina Hart: Eleni, cyfanswm yr arian tuag at atal camddefnyddio sylweddau yn ardal Powys oedd 
£220,996. Ar gyfer 2004-05, yr wyf wedi dyrannu £109,462 ychwanegol, gan godi cyfanswm yr arian i 
Bowys tuag at atal camddefnyddio sylweddau i £330,428. 
 

Camddefnyddio Cyffuriau ym Mhowys 
 
Nick Bourne: Pa fesurau sydd ar waith i fynd i’r afael â chamddefnyddio cyffuriau ym Mhowys? 
(WAQ32981) 
 
Edwina Hart: Fe’ch cyfeiriaf at yr ateb a roddais i WAQ32980. 
 

Mynd i’r Afael â Hiliaeth 
 
Peter Black: A wnaiff y Gweinidog ddatganiad ynghylch sut y mae Llywodraeth Cynulliad Cymru yn 
cydweithio â’r Comisiwn Cydraddoldeb Hiliol i fynd i’r afael â hiliaeth yng Nghymru? (WAQ33004) 
 
Edwina Hart: Mae Cynulliad Cenedlaethol Cymru yn gweithio, ar y cyd â’r Comisiwn Cydraddoldeb 
Hiliol, ar gwblhau ein cynllun cydraddoldeb hiliol diwygiedig. Mae’n ymdrin â’r ddyletswydd 
gyffredinol yn Neddf Cysylltiadau Hiliol (Diwygio) 2000 i gael gwared â gwahaniaethu anghyfreithlon, 
ac i hyrwyddo cysylltiadau hiliol da a chyfle cyfartal. Bydd y cynllun cydraddoldeb hiliol diwygiedig 
hwn hefyd yn cael effaith ar draws holl adrannau’r Cynulliad, CCNC, ein contractwyr, a’r sectorau 
gwirfoddol a chymunedol yng Nghymru. Yr ydym hefyd yn aelodau o fwrdd cynghori’r Comisiwn 
Cydraddoldeb Hiliol a chyfranwn tuag at ei gynllun strategol i fynd i’r afael â hiliaeth yng Nghymru. 

Polisïau Cyffuriau 
 
Nick Bourne: A yw’r Gweinidog wedi cynnal trafodaethau â phrif gwnstabliaid ynghylch polisïau 
cyffuriau yng Nghymru, ac os ydyw, a wnaiff hi ddatganiad ar gynnwys y trafodaethau hynny? 
(WAQ33166) 
 
Edwina Hart: Yr wyf yn cwrdd yn rheolaidd â phrif gwnstabliaid Cymru i drafod amryw o faterion, gan 
gynnwys camddefnyddio sylweddau. Mae’r trafodaethau hyn yn canolbwyntio ar y camau sydd wedi’u 
cymryd o ran gweithredu strategaeth camddefnyddio sylweddau Cymru, yn cynnwys y cyfraniad a wneir 
gan Ymgyrch Tarian. 
 





Cae’r Pwll School 


Glyn Davies: The draft of SI 1989/890 requesting objections was incorrect in that there was 
no mention of any tenant in the schoolhouse. Will the Minister take action under section 2 of 
the Education Act 1973 to correct this breach? (WAQ31269) 
 
Glyn Davies: SI 1989/890 was made under the powers of an Act that only applies to schools 
closed after a certain date and the school concerned ceased to be used for educational 
purposes in 1910. Will the Minister now consider revoking the Order under section 2 of the 
Education Act 1973? (WAQ31270) 
 
Glyn Davies: Under the School Sites Act 1841, a provision may be included that ownership 
of acquired properties automatically reverts to the person who first conveyed the land, or to 
his/her descendants. Will the Minister now invoke this provision in the case of Cae’r Pwll 
School, Caergeiliog, Anglesey? (WAQ31271) 
 
Glyn Davies: SI 1989/890 allowed the disposal of Cae’r Pwll School and house to the Bangor 
Diocesan Trust which recently sold the property and will benefit from the proceeds of the 
sale. Will the Minister now consider making good any consequential losses to the family of 
the occupier of over 40 years? (WAQ31272) 
 
Glyn Davies: The property known as Llanfigangl-yn-Nhowyn School was conveyed into 
trust of the minister and churchwardens of Llanfigangl-yn-Nhowyn School under the School 
Sites Act 1841. The trusteeship was not passed on to their successors and there were never 
any appointed successors. Does the Minister consider the property abandoned? (WAQ31273) 
 
Glyn Davies: What checks were carried out to verify that the rector and churchwardens of the 
parish of Llechylched were eligible to ask the Welsh Office for the school building of Cae’r 
Pwll School to be included in an Order vesting trusteeship in the Bangor Diocesan Trust? 
(WAQ31274) 
 
Substantive answer following holding reply issued on 15 March 2004. 
 
The Minister for Education and Lifelong Learning (Jane Davidson): I apologise for the 
lengthy delay, but in view of the complex nature of the questions and the fact that they relate 
to events some years ago it has taken some time to gather the necessary information. 
 
The National Assembly for Wales has limited powers in respect of trusts relating to the 
establishment of denominational schools such as Cae’r Pwll School, Caergeiliog. Those 
powers are set out in sections 554 to 557 of the Education Act 1996. They replace the powers 
previously set out in section 2 of the Education Act 1973 (as later amended by the Education 
Reform Act 1988) being the powers which the Secretary of State would have had when 
making the Order comprised in SI 1989/890 to which you refer.  
 
The National Assembly’s powers permit it to make an Order in certain circumstances 
authorising the disposal of property forming part of an endowment affected by the Order, 
declaring new trusts for purposes specified in section 556 of the Education Act 1996, and 
extinguishing reversionary claims. The National Assembly has no other powers to intervene. 
In particular, it does not have any power to oversee or intervene in the administration of the 
trusts, this being usually a matter for the Charity Commissioners since the trustees retain 
control over administration of the trusts.  
 
With regard to WAQ31269, the preamble to the Order contained in SI 1989/890 follows 
drafting convention and records the statutory requirements set out in section 2(2) of the 







Education Act 1973, requirements which, in his view, the Secretary of State had met prior to 
making the Order. The Order was made authorising the trustees to sell the freehold or 
leasehold property of the foundation as described in the Order. Whether or not the property to 
be sold or disposed of by the trustees was subject to any claims by a third party would have 
been a matter to be resolved between the trustees and any such third party. The National 
Assembly has no powers to intervene in the administration of the sale of trust property nor to 
determine any claims by a third party in respect of trust property. Accordingly, there is no 
further action I can take in this matter. 
 
With regard to WAQ31270, SI 1989/890 was made under section 2(1) of the Education Act 
1973. Due to sub-section 2(8) of the 1973 Act, section 2(1) applies to a non-provided public 
elementary school held on relevant religious education trusts even if the school ceased before 
1 April 1945 to be used for such a school. Accordingly, there is no further action I propose 
taking in this matter. 
 
With regard to WAQ31271, the National Assembly has no power to invoke such a right or to 
determine whether or not such a right existed. If a right of reverter existed, the Order 
comprised in SI 1989/890 does not affect the right in any way and it would be for the owner 
of the reversionary interest to take the matter up directly with the diocesan trust. Accordingly, 
there is no further action I propose taking in this matter. 
 
With regard to WAQ31272, the Order was made authorising the trustees to sell the freehold 
or leasehold property of the foundation as described in the Order. Any proceeds of sale will 
be held on trust in accordance with the terms of the trust comprised in SI 1989/890. The 
National Assembly has no power to intervene in the sale or disposal of trust property and no 
power to decide the rights of any third party’s claims in relation to trust property to include 
any alleged right to compensation. Furthermore, the National Assembly has no duty to 
compensate any third party in respect of alleged losses arising out of the disposal or sale by 
the trustees of property contained in an Order such as SI 1989/890. Accordingly, there is no 
further action I propose taking in this matter. 
 
With regard to WAQ31273, you refer to the property known as Llanfigangl-yn-Nhowyn 
conveyed to the minister and churchwardens of the Parish of the same name. I assume that 
you refer to the Llanfihangel-yn-Nhowyn School which is also known as Cae’r Pwll School. 
In Wales, the established church in England and Wales was disestablished on 31 March 1920. 
Before disestablishment, the vicar and churchwardens of a parish together formed an 
‘ecclesiastical corporation’; they had a legal identity by virtue of their status within the 
church. Land vested in the vicar and churchwardens were vested in the vicar and 
churchwardens for the time being, regardless of the identity of the specific individuals 
involved. Upon disestablishment of the Church in Wales, such ecclesiastical corporations 
ceased to exist. However, by virtue of section 22 of the Welsh Church Act 1914, freehold title 
to, and trusteeship of, property held on trust for charitable purposes by such ecclesiastical 
corporations became vested in the Welsh commissioners who were themselves appointed 
under sections 10 and 11 of that Act. The Welsh commissioners were placed under a duty to 
convey or transfer such property, at the request of the representative body of the Church in 
Wales, either to the representative body or to those appointed by the representative body. On 
12 December 1947, following such a request being made, by an order made by the Welsh 
commissioners, title to the property was transferred to the representative body of the Church 
in Wales.   
 
Accordingly, I do not consider the property to be abandoned. 
 
With regard to WAQ31274, my officials have taken all reasonable steps to try to locate all of 
the original papers in this matter dating back to the late 1980s, but their attempts have been 
unsuccessful. Without all of the relevant papers I am unable to confirm the exact steps taken 







in this case. However, before making such an order, the Secretary of State would have needed 
to satisfy himself that the application had been made by persons appearing to him to be the 
appropriate authority of the Church in Wales. 
 
I trust the above is helpful and will arrange for a copy of this letter to be placed on the public 
record. 
 





